
Ўтган асрнинг саксонинчи йиллари адоғида дунёда, собиқ 
иттифоқда юз берган, ҳар биримизнинг кўз ўнгимизда кеч-
ган, онг-шууримизга муҳрланган ижтимоий-сиёсий жараён-
лар, янгича ва эскича қарашларнинг аёвсиз тўқнашуви, мус-
табид тузумнинг парчаланиши, қизил мафкура тамойилла-
рининг таназзули, етмиш йилдан ортиқ вақт дунёнинг катта 
бир қисмини хоҳиш-иродасига бўйсундириб, фуқароларини 
қон-қақшатиб, жон-жонини суғуриб келган давлатнинг сиё-
сий саҳнадан тушишини ўшанда кимлардир тарихнинг кечи-
риб бўлмас хатоси сифатида қабул қилгани сир эмас. Аммо 
тафаккури уйғоқ, зеҳни баланд, томирларида аждодлар руҳи 
сўнмаган кишилар бу воқеаларни мағзи пуч ҳар қандай ғоя-
нинг умри қисқа экани далолати сифатида дилдан қувониб 
қабул қилгани ҳам бор гап. 

Ҳар бир даврнинг тарих солномасидан 
ўрин оладиган муҳим воқеалари, хулоса 
ва сабоқлари бўлади. Улғайиш, янгиланиш 
деб аталмиш жараён идрокимизни 
тиниқлаштиради, тафаккуримиз уфқларини 
кенгайтиради. Ҳар субҳи содиқ янги фикр, 
янги ният, орзу-умид эшикларини очади.

Янги Ўзбекистон 
тарихи қандай 

ёзилмоқда?

ХАЛҚПАРВАРЛИК 
ФЕНОМЕНИ

Ортга қайтмас 
ислоҳотлар 

Туғилган куним муносабати билан чин юракдан муборак-
бод этиб, ўзларининг самимий қутловлари ва эзгу тилаклари-
ни билдирган хорижий давлатлар, ҳукуматлар ва парламент-
лар раҳбарлари, халқаро ташкилотлар етакчиларига, таниқли 
сиёсат ва жамоат арбоблари, ишбилармон доиралар вакил-
ларига, юртимиздаги меҳнат жамоалари, маҳаллалар, нуро-
нийлар, хотин-қизлар ва ёшлар ташкилотлари фаолларига, 
тадбиркорларимизга, мамлакатимиз ва чет эллардаги барча 
ватандошларимизга чуқур миннатдорлик изҳор этаман.

Менинг номимга йўлланган ушбу табрик ва тилакларни, 
аввало, кўп миллатли Ўзбекистон халқи ва давлатига юксак 
ҳурмат ва эҳтиром, дунё ҳамжамияти билан яқин ҳамкорлик-
да амалга ошираётган кенг кўламли ислоҳотларимизга, ёруғ 
келажагимизга ишонч ва эътибор ифодаси сифатида қабул 
қиламан.

Барча ташаббус ва дастурларимизни доимо қўллаб-қув-
ватлаб келаётган мард ва олижаноб халқимизга яна бир бор 
чин дилдан фарзандлик меҳрим ва эҳтиромимни билдириш-
дан бахтиёрман.

Ишончим комил, эл-юртимизнинг улкан яратувчилик 
меҳнати, азму шижоати билан Янги Ўзбекистонни барпо 
этиш ва уни жаҳондаги тараққий этган давлатлар қаторига 
олиб чиқиш бўйича ўз олдимизга қўйган буюк мақсадларга 
албатта етамиз.

Чуқур ҳурмат ва энг эзгу тилаклар билан,

Шавкат МИРЗИЁЕВ,
Ўзбекистон Республикаси Президенти

САМИМИЙ 
МИННАТДОРЛИК

САМИМИЙ ¯УТЛОВЛАР
Ўзбекистон Республикаси Президенти Шавкат Мирзиёев 24 июль куни қатор хорижий 

мамлакатларнинг етакчилари ва нуфузли сиёсатчилари билан телефон орқали мулоқот қилди.
Суҳбатлар чоғида хорижий ҳамкорлар дав-

латимиз раҳбарини таваллуд куни билан сами-
мий табриклаб, мустаҳкам соғлиқ, бахт-саодат ва 
Янги Ўзбекистонни барпо этишга қаратилган кенг 
кўламли ислоҳотларни амалга оширишда янги 
муваффақиятлар тиладилар. Шунингдек, мам-
лакатимизнинг кўп миллатли халқига тинчлик- 
осойишталик, фаровонлик ва равнақ тилакларини 
изҳор этдилар.

Россия Федерацияси Президенти Владимир 
Путин билан телефон орқали мулоқотда олий да-
ражадаги келишувларни амалга ошириш доираси-
да Ўзбекистон — Россия кенг қамровли стратегик 
шериклик ва иттифоқчилик муносабатларини яна-
да ривожлантириш ва мустаҳкамлашнинг долзарб 
масалалари муҳокама қилинди.

Ўзаро товар айирбошлаш кўрсаткичларининг 
ўсиш суръатини сақлаб қолиш, етакчи корхона ва 
компанияларнинг саноат, энергетика, қишлоқ хў-
жалиги ва бошқа устувор йўналишлардаги коопе-
рация лойиҳаларини илгари суриш, икки мамлакат 
ҳудудларининг самарали ҳамкорлигини кенгайти-
ришга алоҳида эътибор қаратилди.

Фаол маданий-гуманитар алмашинувлар давом 
этаётгани катта мамнуният билан қайд этилди.

Ўзбекистон ва Россия етакчилари бўлажак тад-
бирлар режасини ҳам кўриб чиқдилар.

Қозоғистон Республикаси Президенти 
 Қосим-Жомарт Тоқаев билан телефон орқали му-
лоқотда Ўзбекистон билан Қозоғистон ўртасидаги 
яхши қўшничилик, стратегик шериклик ва итти-
фоқчилик муносабатларини янада ривожлантириш 
ва мустаҳкамлаш масалалари кўриб чиқилди.

Барча йўналишларда ўзаро манфаатли ҳамкор-
лик суръати ортиб бораётгани мамнуният билан 
қайд этилди. Товар айирбошлаш ҳажми ошмоқда. 
Металлургия, тўқимачилик, қишлоқ хўжалиги, ло-
гистика, қурилиш ва бошқа устувор йўналишларда 
муҳим кооперация лойиҳалари амалга оширил-
моқда. Халқаро саноат кооперацияси марказини 
ишга туширишга тайёргарлик кўрилмоқда.

Жорий йилда қатор маданий-гуманитар тадбир-
лар, жумладан, ёшлар, туризм ва таълим форумла-
ри ўтказилади.

Давлат раҳбарлари бўлажак икки ва кўп томон-
лама тадбирлар режасини ҳам кўриб чиқдилар.

Қирғиз Республикаси Президенти Садир 
Жапаров билан суҳбатда Ўзбекистон — Қирғизис-
тон дўстлик, яхши қўшничилик ва кенг қамровли 
стратегик шериклик муносабатларини янада мус-
таҳкамлашнинг долзарб масалалари батафсил 
муҳокама қилинди.

Ўзаро савдо ҳажми жадал ортмоқда, саноат 
кооперацияси лойиҳалари, шу жумладан, Қўшма 
фонд доирасида амалга оширилмоқда. “Хитой  —  
Қирғизистон  —  Ўзбекистон” темир йўли ва Қам-
барота ГЭСини қуриш каби йирик минтақавий ин-
фратузилмавий лойиҳалар бўйича амалий ишлар 
давом эттирилмоқда.

Президентлар бўлажак олий даражадаги икки 
ҳамда кўп томонлама тадбирлар режаси ва кун тар-
тиби юзасидан ҳам фикр алмашдилар.

Тожикистон Республикаси  Президенти 
 Эмомали Раҳмон билан телефон орқали 

 мулоқотда Ўзбекистон билан Тожикистон ўрта-
сидаги дўстлик, яхши қўшничилик, стратегик ше-
риклик ва иттифоқчилик муносабатларини янада 
ривожлантириш, энг аввало, олий даражадаги 
келишувларни амалга ошириш масалалари кўриб 
чиқилди.

Ўзаро савдо ҳажми ортиб бораётгани, иқтисоди-
ётнинг турли тармоқларида, шу жумладан, қўшма 
инвестиция компанияси орқали кооперация лойи-
ҳалари илгари сурилаётгани таъкидланди. Чегара 
олди савдо марказларини очиш устида иш олиб 
борилмоқда. Самарқанд ва Душанбе шаҳарлари 
ўртасида тўғридан-тўғри авиақатновлар тикланди. 
Муҳим маданий дастурлар амалга оширилмоқда.

Етакчилар минтақавий кун тартибидаги маса-
лаларни, шу жумладан, Марказий Осиё давлатлари 
раҳбарларининг навбатдаги Маслаҳат учрашувига 
тайёргарлик кўришни ҳам муҳокама қилдилар.

Туркман халқининг миллий етакчиси, Турк-
манистон Халқ Маслаҳати Раиси  Гурбангули 
Бердимуҳамедов билан суҳбатда жорий йил апрель 
ойида Самарқанд шаҳрида ўтган олий даражадаги уч-
рашувда эришилган келишувларни амалга ошириш 
доирасида Ўзбекистон — Туркманистон дўстлик, 
яхши қўшничилик ва стратегик шериклик муноса-
батларини янада ривожлантириш ва мустаҳкамлаш-
нинг долзарб масалалари кўриб чиқилди.

Ўзаро товар айирбошлаш жадал ортиб, корхо-
налар ва ишбилармонлар даражасида кооперация 
алоқалари чуқурлашиб бораётгани, фаол мада-
ний-гуманитар алмашинув давом этаётгани мам-
нуният билан қайд этилди.

Халқаро ва минтақавий аҳамиятга молик ма-
салалар, шу жумладан, БМТнинг Денгизга чиқиш 
имкони бўлмаган ривожланаётган мамлакатлар 
бўйича учинчи конференцияси ва Марказий Осиё 
давлатлари раҳбарларининг навбатдаги Маслаҳат 
учрашувига тайёргарлик кўриш юзасидан фикр 
алмашилди.

Озарбайжон Республикаси Президенти 
Илҳом Алиев билан Ўзбекистон Президентининг 
шу ой бошида Озарбайжонга амалга оширган та-
рихий давлат ташрифининг самарали натижалари 
катта мамнуният билан қайд этилди.

Етакчиларнинг бўлиб ўтган учрашувлари ва 
Олий давлатлараро кенгашнинг иккинчи йиғили-
ши якунида эришилган келишувларнинг амалга 
оширилиши Ўзбекистон — Озарбайжон иттифоқ-
чилик муносабатларини янада мустаҳкамлаш ва 
кўп қиррали ҳамкорликни кенгайтиришга хизмат 
қилиши таъкидланди.

Товар айирбошлаш ҳажми йил бошидан буён 
30 фоизга ошди. Саноат зонаси ва логистика 
компания сини ташкил этишни ўз ичига олган 
истиқболли кооперация лойиҳалари портфели-
ни шакл лантириш устида иш олиб борилмоқда. 
Нефть-газ соҳасидаги стратегик лойиҳа бўйича 
Маҳсулот тақсимотига оид битим имзоланди.

Ўзбекистон ва Озарбайжон ўртасида диплома-
тик муносабатлар ўрнатилганининг 30 йиллигини 
нишонлаш доирасида йирик қўшма тадбирларга 
тайёргарлик кўрилмоқда.

Беларусь Республикаси Президенти 
 Александр Лукашенко Беларусь Президентининг 

 ўтган йил февраль ойидаги Ўзбекистонга ташрифи 
давомида эришилган келишувларни қабул қилин-
ган “йўл харитаси” асосида амалга ошириш маса-
лалари кўриб чиқилди.

Турли даражалардаги фаол ва сермаҳсул му-
лоқотлар, шу жумладан, яқинда Минск шаҳрида 
ўтган Ҳукуматлараро комиссиянинг навбатдаги 
йиғилиши ва Тошкент шаҳрида ўтган ташқи ишлар 
вазирлари учрашувининг самарали натижалари 
мамнуният билан қайд этилди.

Жорий йил бошидан товар айирбошлаш 28 
фоизга ошди. Қишлоқ хўжалиги, электротехника, 
тўқимачилик, фармацевтика ва бошқа тармоқлар-
да қўшма кооперация лойиҳалари амалга оширил-
моқда. Биргаликда маданий-гуманитар тадбирлар 
ўтказилмоқда.

Ўзбекистон ва Беларусь етакчилари бўлажак 
икки томонлама тадбирлар режасини ҳам муҳока-
ма қилдилар.

Туркия Республикаси Президенти Режеп 
Таййип Эрдоған билан Ўзбекистон ҳамда Туркия 
ўртасидаги кенг қамровли стратегик шериклик ва 
кўп қиррали ҳамкорлик муносабатларини янада 
ривожлантириш масалалари муҳокама қилинди.

Давлатлараро ҳамкорликда юксак даражага эри-
шилгани алоҳида мамнуният билан қайд этилди. 
Турли даражаларда самарали мулоқотлар давом 
этмоқда, товар ва юк айирбошлаш, инвестиция 
кўрсаткичлари ўсмоқда, қўшма корхоналар сони 
ва авиақатновлар кўпаймоқда. Маданий-гуманитар 
тадбирлар ўтказилмоқда.

Ўзбекистон ва Туркия Президентлари телефон 
орқали мулоқотда олий даражадаги Стратегик ҳам-
корлик кенгашининг бўлажак навбатдаги йиғили-
шига пухта тайёргарлик кўришга алоҳида эътибор 
қаратдилар.

Минтақавий аҳамиятга молик долзарб масала-
лар юзасидан ҳам фикр алмашилди.

Корея Республикаси Президенти Ли Чжэ 
Мён билан суҳбатда Ўзбекистон — Корея алоҳида 
стратегик шериклик муносабатларини янада мус-
таҳкамлаш ва кўп қиррали ҳамкорликни кенгайти-
риш масалалари батафсил кўриб чиқилди.

Тарихий дўстлик ришталари, ўхшаш ментали-
тет, анъана ва қадриятларга асосланган икки то-
монлама алоқалар изчил ривожланиб бораётгани 
катта мамнуният билан қайд этилди.

Кейинги йилларда ўзаро товар айирбошлаш 
кўрсаткичлари ва қўшма корхоналар сони барқа-
рор ошиб бормоқда. Корея компания ва ташки-
лотларининг Ўзбекистон иқтисодиётига тўғри-
дан-тўғри инвестициялари ҳажми 8 миллиард 
доллардан ошди.

Корея халқаро ҳамкорлик агентлиги ва Корея 
Эксимбанки билан самарали молиявий-техник 
ҳамкорлик давом этмоқда.

Давлат раҳбарлари икки томонлама шериклик-
нинг янги кун тартибини шакллантириш ва олий 
даражадаги фаол мулоқотларни давом эттириш 
муҳим эканини таъкидладилар.

Шу маънода, Ташқи ишлар вазирлари стратегик 
мулоқоти ва Ҳукуматлараро комиссиянинг бўла-
жак йиғилишларини самарали ўтказишга алоҳида 
эътибор қаратилди.

Минтақавий ҳамкорлик, шу жумладан, “Марка-
зий Осиё — Корея Республикаси” формати доира-
сидаги масалалар юзасидан фикр алмашилди.

Мўғулистон Президенти Ухнаагийн 
 Хурэлсух билан жорий йил июнь ойида Мўғулис-
тонга амалга оширилган ташриф доирасида ўтган 
олий даражадаги икки томонлама учрашувлар яку-
нида эришилган келишувларни амалга оширишга 
алоҳида эътибор қаратилди.

Қабул қилинган “йўл харитаси”ни амалга оши-
риш, чорвачилик, савдо, транспорт, саноат коопе-
рацияси, кончилик соҳаларида қўшма лойиҳалар-
ни илгари суриш, маданий-гуманитар алмашинув 
дастури доирасида режалаштирилган тадбирларни 
ўтказиш муҳимлиги қайд этилди.

Бирлашган Араб Амирликлари Вице-прези-
денти Шайх Мансур Ол Наҳаён билан телефон 
орқали мулоқотда Ўзбекистон билан БАА ўртаси-
даги дўстлик ва стратегик шериклик муносабат-
ларини янада мустаҳкамлаш, жорий йил январь 
ойида БААга амалга оширилган олий даражадаги 
ташрифда эришилган келишувларни амалга оши-
риш масалалари кўриб чиқилди.

Устувор йўналишларда, энг аввало, савдо-иқти-
содиёт, инвестиция, инновация ва транспорт-ком-
муникация соҳаларида амалий ҳамкорлик кенга-
йиб бораётгани мамнуният билан қайд этилди. 

Ўзаро савдо ҳажми, қўшма инвестиция лойи-
ҳалари портфели, қўшма корхоналар ва авиақат-
новлар сони ортиб бормоқда. Яқин мулоқотни 
давом эттириш ва бўлажак олий даражадаги учра-
шувларга пухта тайёргарлик кўриш муҳим экани 
 таъкидланди.

Қозоғистон Республикасининг биринчи Пре-
зиденти Нурсултон Назарбоев билан суҳбатда 
Ўзбекистон — Қозоғистон дўстлик, яхши қўшни-
чилик, стратегик шериклик ва иттифоқчилик му-
носабатларида мисли кўрилмаган юксак даражага 
эришилгани, кўп қиррали ҳамкорлик барча усту-
вор йўналишларда жадал ривожланиб бораётгани 
катта мамнуният билан қайд этилди.

Россия Федерацияси Федерал  Мажлиси 
Феде рация Кенгаши Раиси Валентина 
 Матвиенко билан Ўзбекистон ҳамда Россия ўр-
тасидаги кенг қамровли стратегик шериклик ва 
иттифоқчилик муносабатларини, шу жумладан, 
самарали парламентлараро ҳамкорликни янада 
 мустаҳкамлаш масалалари кўриб чиқилди.

Олий даражадаги келишувлар ижроси устидан 
парламент назоратини таъминлаш, саноат коопе-
рацияси, таълим ва маданият соҳаларида қўшма 
лойиҳа ва дастурларни илгари суриш бўйича фаол 
ҳамкорликни давом эттириш муҳимлиги қайд 
этилди.

Санкт-Петербург шаҳри губернатори Алек-
сандр Беглов билан суҳбат чоғида Ўзбекистон ҳу-
дудларининг Санкт-Петербург шаҳри билан икки 
томонлама амалий ҳамкорлигини янада кенгайти-
риш масалалари кўриб чиқилди.

Савдо-иқтисодий алоқаларни ривожлантириш, 
янги кооперация лойиҳаларини илгари суриш, 
фаол маданий-гуманитар алмашинувни давом 
эттиришга қаратилган қўшма чора-тадбирларни 
 қабул қилишга алоҳида эътибор қаратилди.

Ўзбекистон Республикаси Президенти Шавкат Мирзиёевнинг 
таваллуд куни муносабати билан хорижий давлатлар, ҳукумат-
лар, парламентлар, нуфузли халқаро ташкилотлар, етакчи хори-
жий компаниялар раҳбарлари, таниқли жамоат, дин ва спорт 
арбобларидан самимий қутловлар келмоқда.

Мактубларда Ўзбекистон Президенти раҳбарлигида аҳоли 
фаровонлигини ошириш, мамлакат барқарорлиги ва изчил та-
раққиётини таъминлаш, унинг халқаро нуфузини мустаҳкам-
лашга қаратилган ортга қайтмас сиёсий ислоҳотлар ва ижти-
моий-иқтисодий янгиланишлар дастурини самарали амалга 

ошириш борасида эришилган юксак натижалар қайд этилган.
Президентимизга мустаҳкам соғлиқ ва масъулиятли давлатчи-

лик фаолиятида янги муваффақиятлар, Ўзбекистоннинг кўп мил-
латли халқига эса тинчлик-осойишталик, фаровонлик ва равнақ 
тилаклари изҳор этилган.

Ўзбекистон Республикаси Президенти
Шавкат Мирзиёев Жаноби Олийларига

Ҳурматли Шавкат Миромонович!
Таваллуд кунингиз муносабати билан Сизни самимий муборакбод 

 этаман.
Сиз халқингиз орасида ва халқаро майдонда юксак обрў-эътиборга са-

зовор бўлгансиз. Сизнинг раҳнамолигингизда Ўзбекистон иқтисодий ва 
ижтимоий тараққиёт йўлидан ишонч билан илгариламоқда, минтақавий ва 
халқаро масалаларда конструктив роль ўйнамоқда.

Сиз шахсан мамлакатларимиз ўртасидаги кенг қамровли стратегик ше-
риклик ва иттифоқчилик муносабатларини мустаҳкамлашга улкан ҳисса 
қўшмоқдасиз. Биз, шубҳасиз, Россия ва Ўзбекистоннинг дўст халқлари фа-
ровонлиги йўлида, минтақавий барқарорлик ва хавфсизликни таъминлаш 
манфаатларини кўзлаб, икки томонлама ҳамкорликнинг долзарб масалала-
ри бўйича биргаликда ишлашда давом этамиз.

Сизга чин юракдан мустаҳкам соғлиқ, фаровонлик ва давлат раҳбари си-
фатидаги фаолиятингизда муваффақиятлар тилайман.

Ҳурмат билан,
Владимир ПУТИН,

Россия Федерацияси Президенти

Ўзбекистон Республикаси Президенти
Шавкат Мирзиёев Жаноби Олийларига

Ҳурматли Президент жаноблари!
Таваллуд кунингиз муносабати билан Сизга самимий табрикларим ва 

энг эзгу тилакларимни изҳор этаман!
Яқинда Остона шаҳрида бўлиб ўтган “Хитой — Марказий Осиё” иккин-

чи саммитида Сиз билан музокаралар ўтказиб, Хитой билан Ўзбекистон 
ўртасидаги ҳар қандай шароитда ҳам стратегик шериклик муносабатлари-
ни янги даврда ривожлантиришнинг стратегик йўналишларини белгилаб 
олдик.

Мен Хитой  — Ўзбекистон муносабатларини ривожлантиришга алоҳида 
эътибор қаратаман ҳамда ўртамизда қарор топган самарали амалий алоқа-
лар ва дўстликни юксак қадрлайман. Шанхай ҳамкорлик ташкилотининг 
Тяньцзинь саммитида ҳамда Хитой халқининг япон босқинчиларига қарши 
урушидаги Ғалабаси ва Фашизмга қарши жаҳон урушидаги Ғалабасининг 
80 йиллигига бағишланган тантанали тадбирларда иштирок этаётганингиз 
муносабати билан Сизни Хитойда қутлашдан мамнунман.

Сизга мустаҳкам соғлиқ ва фаровонлик тилайман!
Си ЦЗИНьПИН,

Хитой Халқ Республикаси Раиси

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Таваллуд кунингиз муносабати билан самимий 

табрикларим ва энг эзгу тилакларимни қабул қилинг!
Сизнинг давлат раҳбари сифатидаги бунёдко-

рона фаолиятингиз Ўзбекистоннинг жадал ривож-
ланиши, унинг халқаро нуфузини мустаҳкамлаш 
ва фуқаролар фаровонлигини юксалтиришнинг 
ишончли пойдевори бўлди. Оқилона ва узоқни 
кўра биладиган раҳбарлигингиз остида мамла-
кат кенг кўламли ислоҳотлар йўлидан дадил олға 
 бормоқда.

Сизнинг Қозоғистон билан яхши қўшничилик 
ва ҳар томонлама ҳамкорликни мустаҳкамлашга 
қатъий интилишингизни чин дилдан қадрлайман. 
Мамлакатларимиз ўртасида икки қардош халқнинг 
бой тарихий мероси, муштарак маданий қадрият-
ларига таянган ишончли муносабатлар қарор 
 топган.

Ишончим комил, биргаликдаги саъй-ҳара-
катларимиз билан икки томонлама ҳамкорликда 
эришилган ютуқларни янада кўпайтирамиз ҳамда 
Қозоғистон — Ўзбекистон стратегик шериклик ва 
иттифоқчилик муносабатларини янги марраларга 
олиб чиқамиз.

Ушбу қутлуғ кунда Сизга, муҳтарам Шавкат 
Миромонович, мустаҳкам соғлиқ, битмас-туган-
мас куч-ғайрат, оилавий бахт-саодат, қардош ўзбек 
халқи фаровонлиги йўлидаги масъулиятли давлат-
чилик фаолиятингизда янги зафарлар тилайман.

Самимий ҳурмат билан,
Қосим-Жомарт ТОҚАЕВ, 

Қозоғистон Республикаси Президенти

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Сизни туғилган кунингиз билан чин дилдан 

табриклайман!
Сизнинг узоқни кўра биладиган қатъий раҳ-

барлигингиз туфайли Ўзбекистон иқтисодий, 
ижтимоий ва сиёсий соҳаларда сезиларли ўзга-
ришларга эришди, халқаро майдонда ўз мавқеи-
ни салмоқли даражада мустаҳкамлади.

Сиз бошлаган ислоҳотлар — давлат бошқа-
руви, суд-ҳуқуқ тизимини такомиллаштириш, 

ёшлар ва хотин-қизлар учун янада кенг имко-
ниятлар яратиш, ҳудудларни ривожлантириш, 
қўшни мамлакатлар билан яқин алоқаларни мус-
таҳкамлаш ўз самарасини бермоқда.

Ташаббусларингиз ва ижобий сиёсатингиз 
нафақат қардош Ўзбекистон халқига, балки бу-
тун Марказий Осиё минтақасига ижобий таъсир 
кўрсатмоқда.

Қирғиз Республикаси ва Ўзбекистон Респуб-
ликаси ўртасидаги дўстлик, яхши қўшничилик 
ва ўзаро қўллаб-қувватлаш руҳини мустаҳкам-
лашга қўшаётган шахсий ҳиссангиз учун Сизга 
чуқур миннатдорлик билдираман.

Ўртамиздаги дўстона муносабатларимизни, 
очиқ ва ишончли мулоқотимизни ҳам алоҳида 
қадрлайман.

Қардош халқларимиз ўртасидаги яқин ва 
дўстона муносабатлар, шунингдек, Қирғи-
зистон ва Ўзбекистон ўртасидаги ҳар то-
монлама ҳамкорлик бундан буён ҳам изчил 
мустаҳкамланиб, ривожланиб боришига 
ишончим комил.

Сизга, муҳтарам Шавкат Миромонович, мус-
таҳкам соғлиқ, битмас-туганмас куч-ғайрат, узоқ 
умр, оилавий бахт-саодат, масъулиятли фаоли-
ятингизда улкан зафарлар, қардош Ўзбекистон 
халқига эса тинчлик-осойишталик ва порлоқ ке-
лажак тилайман.

Чуқур ҳурмат билан,

Садир ЖАПАРОВ, 
Қирғиз Республикаси Президенти

Қуйидагилар ҳам ўз табрикларини йўллаган:

Қозоғистон Республикасининг биринчи Президенти  
Нурсултон НАЗАРБОЕВ,
Россия Федерацияси Федерал Мажлиси Федерация Кенгаши 
Раиси Валентина МАТВИЕНКО,
Россия Федерацияси Ҳукумати Раиси Михаил МИШУСТИН,
Россия Федерацияси Хавфсизлик кенгаши раиси ўринбосари 
Дмитрий МЕДВЕДЕВ,
Арманистон Республикаси Бош вазири Никол ПАШИНяН,
Бирлашган Араб Амирликлари Бош вазири ўринбосари, ички 
ишлар вазири Шайх Сайф бин Зоид Ол НАҳАЁН,
Шанхай ҳамкорлик ташкилоти бош котиби Нурлан ЕРМЕКБАЕВ,
Туркий давлатлар ташкилоти бош котиби Кубаничбек 
ОМУРАЛИЕВ,
Мустақил Давлатлар Ҳамдўстлиги бош котиби Сергей ЛЕБЕДЕВ,
Иқтисодий ҳамкорлик ташкилоти бош котиби Асад ХОН,
Евроосиё иқтисодий комиссияси Ҳайъати Раиси Бакитжан 
САГИНТАЕВ,
Европа тикланиш ва тараққиёт банки президенти Одиль   
РЕНО-БАССО,
Янги тараққиёт банки президенти Дилма РУСЕФ,
Евроосиё тараққиёт банки бошқаруви раиси Николай 
ПОДГУЗОВ,
Хитой экспорт-импорт банки бошқаруви раиси Чэнь ХУАюй, 
Ипак йўли фонди раиси Чжу ЦЗюНь,
Москва ва Бутун Рус патриархи Кирилл,
Кавказ мусулмонлар идораси раиси Оллоҳшукур ПОШШОЗОДА,
Халқаро дзюдо федерацияси президенти Мариус ВИЗЕР,
Европарламентнинг Франциядан сайланган депутати  
Тьерри МАРИАНИ,
АҚШ Конгресси аъзолари Трент КЕЛЛИ ва Кэрол МИЛЛЕР,
Татаристон Республикаси Раиси Рустам МИННИХАНОВ,
Санкт-Петербург шаҳри губернатори Александр БЕГЛОВ,
Америка — Ўзбекистон савдо палатаси раиси Кэролин ЛЭММ.

Қутловлар келишда давом этмоқда.

САМИМИЙ ¯УТЛОВЛАР
Ўзбекистон Республикаси Президенти
Шавкат Мирзиёев Жаноби Олийларига

Қадрли Шавкат Миромонович!
Сизни туғилган кунингиз билан чин қалбимдан табриклайман!
Азиз биродарим, ҳаётингиздаги ушбу қутлуғ сана муносабати би-

лан энг эзгу тилакларимни қабул қилинг. Сизга мустаҳкам соғлиқ, оила 
 аъзоларингиз ва яқинларингиз даврасида узоқ ва бахтли умр, шунингдек, 
битмас-туганмас ғайрат ҳамда қардош Ўзбекистон халқи равнақи йўли-
даги барча режа ва ташаббусларни рўёбга чиқаришда улкан зафарлар ти-
лайман.

Бугунги кунда яқин қўшнимиз — Ўзбекистон Республикаси Сизнинг 
вазмин давлат сиёсатингиз, стратегик прагматизм ва сиёсий узоқни кўра 
билиш қобилиятингиз туфайли шиддат билан ривожланиб, ўзининг ижти-
моий-иқтисодий салоҳиятини ҳам, халқаро майдондаги обрў-эътибори ва 
нуфузини ҳам изчил мустаҳкамлаб бораётгани қувонарлидир.

Минтақавий ҳамкорликни дўстлик, яхши қўшничилик, ўзаро ҳурмат 
ва ишонч каби мустаҳкам тамойиллар асосида ривожлантириш ва кенгай-
тиришга қўшаётган улкан ҳиссангизни юксак қадрлаймиз.

Тожикистон ва Ўзбекистон халқларининг тарихий яқинлигидан куч 
олган дўстона муносабатлар ва бунёдкор ҳамкорликни самарали ривож-
лантириш бўйича Сиз билан доимий саъй-ҳаракатларимизни мамнуният 
билан таъкидламоқчиман. Шу маънода, мен чуқур ишончга асосланган 
яқин шахсий муносабатларимизга алоҳида эътибор қаратаман.

Ушбу қувончли фурсатдан фойдаланиб, Тожикистон томонининг дав-
латларимиз ўртасидаги стратегик ва иттифоқчилик шериклигини икки ва 
кўп томонлама майдонда янада мустаҳкамлаш бўйича яқин ҳамкорликни 
давом эттиришдан доимо манфаатдор эканини таъкидламоқчиман.

Чин дилдан ва чуқур ҳурмат билан,
Эмомали РАҳМОН, 

Тожикистон Республикаси Президенти

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Сизни таваллуд кунингиз билан чин 

дилдан табриклайман!
Сизнинг оқилона ва узоқни кўра би-

ладиган раҳбарлигингизда Ўзбекистон 
Республикаси янада улкан муваффақият-
ларга эришишига қатъий ишонаман. Биз 
мамлакатларимиз ўртасидаги анъанавий 
дўстона ва стратегик муносабатларни мус-
таҳкамлашга қўшаётган шахсий ҳиссан-
гизни юксак қадрлаймиз ҳамда халқлари-
миз фаровонлиги йўлида икки томонлама 
ҳамкорликни янада кенгайтиришга умид 
қиламиз.

Ушбу қувончли имкониятдан фойда-
ланиб, Сизга чин қалбимдан мустаҳкам 
соғлиқ, бахт-саодат, оилавий фаровон-
лик ва давлат раҳбари сифатидаги фао-
лиятингизда янги муваффақиятлар, 
қардош Ўзбекистон халқига эса тинч-
лик-осойишталик, бардавом тараққиёт 
ва равнақ тилайман.

Чуқур ҳурмат билан,

Сердар БЕРДИМУҳАМЕДОВ,
Туркманистон Президенти

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Туғилган кунингиз муносабати билан самимий 

табрикларим ва энг эзгу тилакларимни қабул қил-
гайсиз.

Сизнинг узоқни кўзлаган сиёсатингиз туфайли 
бугун Ўзбекистон Республикаси барқарор ижти-
моий-иқтисодий тараққиёт йўлидан дадил бор-
моқда, халқаро майдондаги нуфузини мустаҳкам-
лаб, ўз халқининг фаровонлигини юксалтирмоқда.

Туркманистон ва Ўзбекистон ўртасидаги қардош-
лик, яхши қўшничилик ва стратегик муносабатлар-
ни ривожлантириш ва мустаҳкамлашга қўшаётган 
шахсий ҳиссангизни алоҳида қайд этмоқчиман. 
Ишончим комил, кўп қиррали давлатлараро ҳамкор-
лигимиз бундан буён ҳам халқларимиз фаровонлиги 
йўлида муваффақиятли ривожланиб бораверади.

Ушбу ёқимли имкониятдан фойдаланиб, Сизга, 
муҳтарам Шавкат Миромонович, мустаҳкам соғлиқ, 
оилавий хотиржамлик ва масъулиятли фаолиятингиз-
да муваффақиятлар, қардош Ўзбекистон халқига эса 
тинчлик-осойишталик, тараққиёт ва равнақ тилайман.

Чуқур ҳурмат билан,

Гурбангули БЕРДИМУҳАМЕДОВ,
Туркман халқининг миллий етакчиси, 
Туркманистон Халқ Маслаҳати Раиси

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович, азиз қардо-
шим!

Таваллуд кунингиз муносабати билан Сизга 
самимий табрикларим ва энг эзгу тилакларимни 
йўллашдан мамнунман.

Сиз олиб бораётган узоқни кўзлаган ва чуқур 
ўйланган сиёсат туфайли Ўзбекистон Республи-
каси ҳар томонлама ривожланиб, барча соҳа-
ларда салмоқли ютуқларга эришди, иқтисодий 
салоҳиятини мустаҳкамлаб, халқаро майдонда 
катта обрў-эътибор қозонди. Буларнинг бар-
часи Сизнинг буюк давлат арбоби сифатидаги 
машаққатли фаолиятингиз ва тинимсиз хизмат-
ларингизнинг бевосита натижасидир. Қардош 
Ўзбекистон Сизнинг қатъий раҳбарлигингизда 
йилдан-йилга янги муваффақиятларга эришиб, 
жаҳон миқёсида салмоқли ютуқларни қўлга ки-
ритаётгани бизни чин дилдан қувонтиради ва 
ғурурлантиради.

Озарбайжон ва Ўзбекистон ўртасидаги халқла-
римизнинг қардошлиги, тарихи ва миллий-ма-
даний қадриятларига асосланган кўп қиррали 
алоқаларнинг бугунги юксак даражага кўтарили-
шида шахсан Сиз катта роль ўйнадингиз. Сизнинг 
мамлакатларимиз бирдамлиги ва иттифоқчилиги 
йўлидаги қатъий ва фидокорона фаолиятингиз 

Озарбайжонда Сизга нисбатан чуқур ҳурмат ва 
хайрихоҳлик туйғуларини уйғотди.

Сизнинг яқинда Озарбайжонга давлат ташри-
фингиз давомида бўлиб ўтган самарали учрашуви-
мизни, ўзаро ишонч, англашув ва самимият руҳида 
ўтган фикрлашув ва мулоқотларимизни илиқлик 
билан эслайман. Озарбайжон ва Ўзбекистон Олий 
давлатлараро кенгашининг иккинчи йиғилиши 
якунлари, ташриф доирасида қатор соҳаларга оид 
ҳужжатлар имзолангани ва муҳим келишувларга 
эришилгани таҳсинга сазовор.

Азиз қардошим,
Мен ўртамиздаги самимийлик, дўстлик ва би-

родарлик туйғуларини доимо юксак қадрлайман 
ҳамда мунтазам мулоқотларимиз, суҳбатларимиз 
ва биргаликдаги ишларимиздан катта мамнуният 
изҳор этмоқчиман.

Ишончим комилки, Озарбайжон ва Ўзбекистон 
ўртасидаги авлоддан-авлодга ўтиб келаётган дўст-
лик, қардошлик ва иттифоқчилик муносабатлари 
биргаликдаги саъй-ҳаракатларимиз туфайли бун-
дан буён ҳам юксалиб, янги мазмун билан бойиб 
бораверади.

Ушбу қутлуғ айёмда Сизни яна бир бор самимий 
табриклаб, Сизга ва оилангизга мустаҳкам соғлиқ, 
узоқ умр, бахт-саодат, қардош Ўзбекис тоннинг рав-
нақи, фаровонлиги ва янада тараққий топиши йўли-
даги юксак давлатчилик фаолиятингизда янги му-
ваффақиятлар ва янги зафарлар тилайман. 

Илҳом АЛИЕВ,
Озарбайжон Республикаси Президенти

Ўзбекистон Республикаси Президенти
Шавкат Мирзиёев Жаноби Олийларига

Ҳурматли Шавкат Миромонович!
Таваллуд кунингиз билан самимий табрикларимни қабул 

қилинг.
Ўзбекистон Республикасининг давлатчиликни мустаҳкам-

лаш, иқтисодиётни модернизация қилиш ва халқаро майдон-
даги нуфузини ошириш борасидаги муваффақиятлари Сиз 
олиб бораётган сиёсатнинг тўғрилиги, шунингдек, Ўзбекистон 
халқига садоқат билан хизмат қилаётганингизнинг сўзсиз тас-
диғидир.

Беларусь — Ўзбекистон дўстлиги анъаналари Минск алоҳи-
да эътибор қаратаётган икки томонлама ҳамкорликни янада 
ривожлантириш учун мустаҳкам асос бўлиб хизмат қилишига 
қатъий ишонч билдираман.

Сизга, муҳтарам Шавкат Миромонович, мустаҳкам соғлиқ 
ва Ўзбекистон фаровонлиги йўлида янги ва ёрқин ютуқларга 
эришиш учун битмас-туганмас куч-ғайрат тилайман.

Ҳурмат билан,
Александр ЛУКАШЕНКО,

Беларусь Республикаси Президенти

Ўзбекистон Республикаси Президенти
Шавкат Мирзиёев Жаноби Олийларига

Ҳурматли Президент жаноблари, азиз қардошим!
Сизни таваллуд айёмингиз муносабати билан чин қалбимдан 

табриклаган ҳолда, Яратгандан Сиз, Жаноби Олийларига сиҳат-са-
ломатлик ва хотиржамлик тилайман.

Муштарак тарихимиз, тилимиз ва маданий қадриятларимиздан 
қувват олаётган муносабатларимиз биргаликдаги саъй-ҳаракат-
ларимиз туфайли кундан-кунга ривожланиб бормоқда. Бугунги 
кундаги глобал синовларга қарши Туркий дунёнинг фаровонлиги 
ва тараққиётини таъминлаш мақсадида икки томонлама ва кўп то-
монлама платформаларда, хусусан, Туркий давлатлар ташкилоти 
доирасидаги ҳамкорлигимизни янада мустаҳкамлашга бўлган иро-
дамизга содиқмиз. Айни қатъият Сиз, азиз биродарим томонидан 
ҳам баҳам кўрилаётгани менга чексиз мамнуният бағишлайди.

Фурсатдан фойдаланиб, Сиз, Жаноби Олийларини таваллуд ай-
ёмингиз билан яна бир бор табриклаб, дўст ва қардош ўзбек халқи-
нинг тараққиёти ва тинчлиги йўлидаги саъй-ҳаракатларингиз му-
ваффақиятли давом этишини тилаб қоламан.

Режеп Таййип ЭРДОғАН,
Туркия Республикаси Президенти

Ўзбекистон Республикаси 
Президенти
Шавкат Мирзиёев 
Жаноби Олийларига

Буюк ва содиқ дўстим!
Туғилган кунингиз муносабати билан 

Миср халқи ва шахсан ўзимнинг номим-
дан энг самимий табрикларимни қабул 
қилгайсиз.

Фурсатдан фойдаланиб, Сиз, Жано-
би Олийларига чексиз бахт, фаровон-
лик ҳамда дўст Ўзбекистон халқининг 
равнақи, тинчлиги ва барқарорлиги 
йўлидаги саъй-ҳаракатларингиз ва 
интилишларингизга муваффақиятлар 
тилаб қоламан.

Чуқур ҳурмат ва эҳтиром ила,

Абдулфаттоҳ АС-СИСИ,
Миср Араб Республикаси Президенти 

Ўзбекистон Республикаси 
Президенти
Шавкат Мирзиёев 
Жаноби Олийларига

Жаноби Олийлари!
Сизни 68 ёшингиз билан чин қалбимдан 

табриклашга ижозат бергайсиз.
Корея Республикаси Ўзбекистон 

Республикасининг алоҳида стратегик 
шеригидир. Ҳамкорликнинг узоқ тари-
хи давомида мамлакатларимиз ўзаро 
тараққиёт ва фаровонлик йўлида бир-
галикдаги саъй-ҳаракатларни амалга 
ошириб келмоқда. Умид қиламанки, 
мамлакатларимиз ва халқларимиз ўрта-
сидаги дўстлик ва ҳамкорлик муносабат-
лари мана шундай ўзига хос ришталарга 
таянган ҳолда, турли соҳаларда янада 
мустаҳкамланиб бораверади. Ушбу мақ-
садга эришиш йўлида Сиз билан бундан 

буён ҳам яқиндан ҳамкорлик қилишга 
умид қиламан.

Шунингдек, Сизнинг раҳбарлигин-
гизда амалга оширилаётган узлуксиз 
ислоҳотлар ва очиқлик борасидаги ютуқ 
ва саъй-ҳаракатларни юксак баҳолайман. 
Кўп қиррали ҳамкорлик туфайли Корея 
Республикаси ва Ўзбекистон Респуб-
ликаси ўзаро манфаатли ва келажакка 
йўналтирилган асосда ривожланишига 
умид билдираман.

Сизнинг туғилган кунингизда бўлиб 
ўтадиган биринчи телефон мулоқотимиз-
ни ҳамда ҳар икки томон учун қулай вақт-
да Сиз билан учрашишни интиқлик билан 
кутаман.

Сизга ва оилангизга мустаҳкам соғлиқ ва 
бахт-саодат, Ўзбекистон Республикасига эса 
чексиз равнақ тилайман.

Ли Чжэ МЁН,
Корея Республикаси Президенти 

Ўзбекистон Республикаси Президенти
Шавкат Мирзиёев Жаноби Олийларига

Президент Жаноби Олийлари!
Туғилган кунингиз муносабати билан самимий ва илиқ табрикларимни қабул 

қилинг.
Шу йил июнь ойида боқий мовий осмон юрти — қадимий ва гўзал Мўғулис-

тонда дўстона ва самимий руҳда учрашиб, биродарлик ришталарини янада мус-
таҳкамлаганимизни мамнуният билан эслайман.

Икки халқни азалдан кўчманчилик анъаналари ва тарихий қадриятлар боғлаб 
туради.

Муҳтарам Президент, Сиз билан биргаликда ушбу эзгу анъанани мустаҳкам-
лаб, Мўғулистон ва Ўзбекистон ўртасидаги муносабатларни янада юксак, Кенг 
қамровли шериклик даражасига олиб чиққанимиз ва шу тариқа икки томонлама 
муносабатлар тарихига олтин ҳарфлар билан битиладиган янги даврни бошлаб 
берганимиздан чин дилдан хурсандман.

Сизга, муҳтарам Президент ва Сизнинг ажойиб оилангизга мустаҳкам соғлиқ, 
бахт-саодат ва энг эзгу тилаклар, дўст Ўзбекистон халқига эса равнақ тилайман.

Чуқур ҳурмат билан, 
Ухнаагийн ХУРЭЛСУХ, 
Мўғулистон Президенти

Ўзбекистон Республикаси 
Президенти
Шавкат Мирзиёев 
Жаноби Олийларига

Президент жаноблари!
Туғилган кунингиз муносабати билан энг самимий табри-

кларимни қабул қилинг.
Фурсатдан фойдаланиб, кеча таваллуд куним муносабати 

билан менга йўллаган эзгу тилакларингиз учун Сизга сами-
мий миннатдорлик билдираман.

Тошкент ва Рим ўртасидаги муносабатларнинг муҳим-
лиги ва изчил ривожланиб бораётганини тасдиқловчи уч-
рашувларимизни алоҳида илиқлик билан эслайман. Бизни 
тобора жадал ривожланиб бораётган стратегик шериклик 
бирлаштириб туради ва у бундан буён ҳам муваффақиятли 
мустаҳкамланиб ва ривожланиб бораверишига ишонаман.

Ушбу файзли кунда, муҳтарам Президент жаноблари, Сизга 
ва оилангизга бахт-саодат тилайман.

Сержо МАТТАРЕЛЛА,
Италия Республикаси Президенти

Ўзбекистон Республикаси Президенти
Шавкат Мирзиёев Жаноби Олийларига

Ҳурматли Президент Жаноби Олийлари!
Таваллуд айёмингиз муносабати билан Сизга ўзимнинг энг 

самимий табрикларимни йўллашга ва масъулиятли фаолиятин-
гизда янгидан-янги улкан муваффақиятлар, оилавий бахт-сао-
дат, мустаҳкам соғлиқ ва фаровонлик тилашга ижозат бергай-
сиз.

Сизнинг Словенияга жорий йилдаги расмий ташрифингизни 
катта мамнуният билан ёдга оламан. Айни шу ташриф туфайли 
Словения Республикаси ва Ўзбекистон Республикаси ўртасида 
турли даражалар ва соҳаларда фаол ва қизғин мулоқот йўлга 
қўйилди, бу эса мамлакатларимиз ўртасидаги муваффақиятли 
ҳамкорликнинг келгусида янада кенгайишига бўлган ишончим-
ни мустаҳкамлади.

Жаноби Олийлари Сизга бўлган юксак эҳтиромимни қабул 
қилгайсиз.  

Юксак эҳтиром ила,
Наташа Пирц МУСАР, 

Словения Республикаси Президенти

Ўзбекистон Республикаси Президенти
Шавкат Мирзиёев Жаноби Олийларига

Жаноби Олийлари!
Туғилган кунингиз муносабати билан самимий табрикла-

римни қабул қилгайсиз. Сизга мустаҳкам соғлиқ ва куч-қувват, 
Ўзбекистон Республикасини муваффақият ва фаровонлик йўли-
дан олиб боришда давом этишингизни тилайман.

Фурсатдан фойдаланиб, Сербия — Ўзбекистон муноса-
батларини ўзаро ҳурмат, суверенитет ва ҳудудий яхлитлик-
ни қўллаб-қувватлаш руҳида ривожлантиришга қаратаётган 
 эътиборингиз учун Сизга миннатдорлик билдираман. Мураккаб 
геосиёсий шароитда бизнинг дўстлигимиз ва ҳамкорлигимиз 

янада муҳим аҳамият касб этиб, биргаликдаги тараққиёт учун 
мустаҳкам асос бўлиб хизмат қилмоқда. Москвадаги самимий 
суҳбатимизни мамнуният билан эслайман ва маданий улуғвор-
лик ва халқаро мулоқот рамзи бўлган Самарқанд шаҳрида 
ЮНЕСКО сессияси давомида мулоқотни давом эттириш им-
кониятига эга бўламиз деб умид қиламан. Агар иш режангиз 
имкон берса, олдиндан Тошкентга ташриф буюришдан жуда 
мамнун бўламан.

Ҳамкорлигимиз бундан буён ҳам ўзаро манфаатли асосда 
мустаҳкамланиб боришига ишониб, Сизга ўзимнинг чуқур 
 ҳурмат-эҳтиромимни билдиришга ижозат бергайсиз.

Александр ВУЧИЧ, 
Сербия Республикаси Президенти

Ўзбекистон Республикаси Президенти
Шавкат Мирзиёев Жаноби Олийларига

Жаноби Олийлари!
Таваллуд айёмингиз муносабати билан Сиз, Жаноби Олийларига ўзимнинг 

энг самимий тилакларимни мамнуният ила йўллаш мени чексиз қувонтиради. 
Сиз, Жаноби Олийларига мустаҳкам соғлиқ, бахт-саодат, дўст Ўзбекистон 

 Республикаси Ҳукумати ва халқига  янада фаровонлик ва тараққиёт тилаб қоламан. 
Самимий салом ва юксак эҳтиром ила,

Шайх Мансур бин Зоид Ол НАҳАЁН, 
Бирлашган Араб Амирликлари вице-президенти, 
Бош вазири ўринбосари, Президент девони раиси 

Эркин ХОЛМАТОВ,
Жиззах вилояти Экология, 

атроф-муҳитни муҳофаза қилиш 
ва иқлим ўзгариши бошқармаси 

бошлиғи

Муносабат

Муҳими, ушбу лойиҳаларнинг туб моҳияти-
да, авваламбор, ҳудуднинг иқтисодий салоҳи-
ятини ошириш орқали аҳоли фаровонлигини 
юксалтириш, янги иш ўринлари яратиш, ҳали 
фойдаланилмаган ички имкониятларни ишга 
тушириш каби олижаноб мақсадлар мужассам. 
Шу сабаб, халқимиз доим давлатимиз раҳбари-
нинг ташрифини интиқиб кутади, бошланган 
хайрли ишларга дахлдор бўлишни истайди. 
Қай бир юртдошимиз билан гаплашманг,  улкан 

бунёдкорлик жараёнларидан шукроналик ҳис-
сини туяётганига, эртанги кунга бўлган ишон-
чи ортиб бораётганига гувоҳ бўлишингиз мум-
кин.

Президентимиз таъкидлаганидек, ҳар бир 
ҳудуд ўзига хос салоҳият ва имкониятларга эга. 
Аммо уларни тўлиқ ишга солиш, реал натижага 
айлантириш учун биринчи навбатда маҳоратли 
бошқарув, халқ билан тўғридан тўғри мулоқот 
ва кенг қамровли ислоҳотлар зарур. Бугун янги 
Ўзбекистонда ана шундай ёндашув амалиётга 
татбиқ этилмоқда.

Жиззахга навбатдаги ташриф давомида ҳам 
вилоятнинг инвестиция салоҳияти, саноат ва 
аграр тармоқдаги имкониятлари, инфратузил-

мавий эҳтиёжлари ва аҳоли турмуш тарзи ҳар 
томонлама таҳлил қилинди. Муҳими, барча 
ташриф ва мулоқотлар натижасида берилган 
топшириқлар бир кунлик эмас, балки йиллар 
давомида ҳудуд ривожига хизмат қиладиган 
аниқ дастур ва чора-тадбирлардир.

Президентимизнинг 22 июль куни Жиззах 
вилоятига қилган ташрифи марказида Жиззах-
нинг саноат салоҳияти ва “Зомин технопарки” 
махсус саноат зонасида амалга оширилаётган 
катта лойиҳалар турди. 

Давлатимиз раҳбари таъкидлаганидек, са-
ноатни дашт жойларга олиб кириш, ёшларни 
иш билан таъминлаш ва уларнинг иқтидорини 
ривожлантириш учун замин яратиш ҳудудлар-
нинг тўлақонли тараққиёти асосидир.

“Зомин технопарки”да давлатимиз раҳ-
барининг 2024 йил 27 июнда бошлаб берган  
31 та инвестиция лойиҳаси доирасида 1 мил-
лиард 200 миллион долларлик қийматдаги 

¯УТЛУ¡ ¯АДАМЛАРГА ²АМО²АНГ БУНЁДКОРЛИК
Халқимизда “пойқадами қутлуғ” деган ибора бор. 
Президентимиз ҳар гал вилоятларга ташриф буюрганида 
беихтиёр шу ибора ёдимга тушади. Боиси, ҳар гал 
ташриф давомида илгари белгиланган вазифалар ижроси 
кўздан кечирилиши билан бирга янги лойиҳаларга, янги 
ташаббусларга старт берилади. Давлатимиз раҳбарининг 
Жиззах вилоятига навбатдаги ташрифи ҳам худди шундай 
қувончли хабарларга, истиқболли лойиҳаларга бой бўлди. 

 саноат маҳсулотлари ишлаб чиқарилиши режа-
лаштирилмоқда.

Шу заминда вояга етган инсон сифатида 
айтишим мумкинки, кундан кунга кенгайиб бо-
раётган мазкур технопарк ўрни яқин-яқингача 
қуп-қуруқ дала эди. Бугун эса амалга оширила-
ётган ислоҳотларнинг, тўғрироғи, уларга бош-
чилик қилаётган улкан ислоҳотчининг иродаси 
билан мамлакатимизнинг барча ҳудудларида 
иқтисодиёт учун ғоят зарур бўлган корхоналар 
барпо этилмоқда.

Бу янги иш ўринлари яратилиши,  саноат 
тармоқлари ривожланиши, пировардида 
халқимиз фаровонлиги ошишига хизмат қил-
япти. Унинг илк натижаларини зоминликлар 
 аллақачон ўз ҳаётида ҳис қилмоқда. Чунки 
яқинда “Xinjiang Honglin Tiandi” компанияси 
томонидан қиймати 10 миллион долларлик 
бетон маҳсулотлари тайёрлаш лойиҳасининг 
ишга туширилиши сабаб 60 кишининг банд-
лиги таъминланди.

Қувонарлиси, бу корхона янги-янги лойи-
ҳаларнинг дебочаси. Айни кунларда 42 
миллион долларлик иккинчи лойиҳа бўйи-
ча ишлар якуний босқичда. Унда “Midea” 
бренди остида йилига 300 минг дона маи-
ший электр техникалари ишлаб чиқарилади,  
150 та иш ўрни очилади.

Умуман, саноат зонасидаги барча лойиҳалар 
натижасида қарийб 5 триллион сўмлик  саноат 
маҳсулотлари ишлаб чиқарилади, 15  турдаги янги 

маҳсулот ўзлаштирилиб, 70 миллион долларлик 
экспорт салоҳияти яратилади. Энг  муҳими, 5 
мингдан ортиқ фуқаро ишли бўлади ҳамда Ўзбе-
кистонни минтақавий “электротехника хаби”га 
айлантириш вазифаси уддаланади.

Президентимиз вилоятда амалга ошири-
лаётган лойиҳалар билан яқиндан танишиб, 
уларнинг иқтисодий, ижтимоий ва стратегик 
аҳамиятини юқори баҳолади. Ҳеч шубҳасиз, 
саноат, қишлоқ хўжалиги ва хизмат кўрсатиш 
соҳаларида амалга ошириладиган янги лойиҳа-
лар Жиззах иқтисодиётида янги саҳифа очади. 

Жиззахнинг турфа табиати, тоғли ва чўл 
ҳудудлари йилнинг тўрт фаслида ҳам саёҳат 
қилиш имконини беради. “Зомин” туристик- 
рекреацион зонаси, Зомин аэропорти ва янги 
йўллар бу имкониятларни янада кенгайтирди. 
Йирик 6 та канал бўйида сайилгоҳлар ташкил 
қилинди. Энди “Айдар-Арнасой” кўллар тизи-
ми қирғоқ бўйида ҳам замонавий туризм мар-
кази барпо этилади.

Юқорида таъкидланганидек, Президенти-
мизнинг ҳар галги ташрифи бизни янги мар-
раларга руҳлантириб,  имкониятларимиздан 

янада самарали фойдаланишга ундайди. Шу 
нуқтаи назардан, навбатдаги ташриф даво-
мида кўтарилган масалалар, қўйилган вази-
фалар, шубҳасиз, жуда муҳим аҳамиятга эга 
бўлди. Айниқса, ташриф давомида марказий 
масала бўлган саноатни ривожлантириш бў-
йича белгиланган ишлар ўта муҳим. Иқти-
содий соҳаларнинг ривожланиши аҳолининг 
маиший шароитини, ижтимоий инфратузил-
мани яхшилаш имконини беради. Натижада 
вилоятнинг ҳар бир тумани марказидан тор-
тиб, олис қишлоқ ва маҳаллаларгача обод қи-
лиш имконияти яратилади.

Хулоса қилиб айтганда, ташриф давомидаги 
белгиланган мақсад ва вазифалар ижроси, ҳеч 
шубҳасиз, келгусида асрларга татигулик бунёд-
корлик жараёнини, салмоғи ва кўламини оддий 
тафаккур қамраб олишга ожизлик қиладиган 
ислоҳотларни жадаллаштиради. Ушбу жара-
ёнда биз, вилоят фаоллари, депутатлар, кенг 
жамоатчилик вакиллари давлатимиз раҳбари 
ўртага ташлаган таклифлар, тавсия ва топши-
риқлар ижросини таъминлашда камарбаста 
бўламиз.

Жиззахнинг турфа табиати, тоғли ва чўл ҳудудлари йилнинг тўрт 
фаслида ҳам саёҳат қилиш имконини беради. “Зомин” туристик- 
рекреацион зонаси, Зомин аэропорти ва янги йўллар бу имкониятларни 
янада кенгайтирди. йирик 6 та канал бўйида сайилгоҳлар ташкил 
қилинди. Энди “Айдар-Арнасой” кўллар тизими қирғоқ бўйида ҳам 
замонавий туризм маркази барпо этилади.



www.yuz.uz yuz.uznews yuz_official yuz.uz_news yuz

2025 йил 25 июль, 151-сон

 Аҳмаджон МЕЛИБОЕВ,
Ўзбекистонда хизмат 
кўрсатган журналист

3ДАВР НАФАСИ

Ортга қайтмас ислоҳотлар 

Бошланиши 1-бетда

Марказий Осиё халқлари мураккаб ва 
қалтис шароитда ўз мустақиллигини қўл-
га киритди, иқтисодий исканжа гирдоби-
да қолган бўлса-да, орқага чекинмай, қи-
йинчиликларни сабр-бардош билан енгиб, 
миллий ривожланиш ва тараққиёт йўлини 
белгилаб олди. Ўзбекистоннинг бу йўлда 
эришган оламшумул ютуқлари бугун на-
фақат минтақада, дунё миқёсида ҳам рас-
ман эътироф этилмоқда.

Мана, ўттиз тўрт йилдирки, эмин-эр-
кин, ҳақ-ҳуқуқимизни таниб, дунё кенг-
ликларига интилиб яшамоқдамиз. Биз 
дунёга, дунё бизга бағрини очмоқда. Ис-
тиқлолга тенгдош фарзандлар янги давр, 
янги жамият бағрида вояга етди, ёнимизга 
кирди, миллатнинг янги замон фарзанд-
лари, янгича фикрлайдиган раҳбарлари-
га айланди. Бу ўзгаришлар бир қарашда 
 эътиборга молик воқеа эмасдай туюлади. 
“Авваллари ҳам шундай бўлган-ку, 
туғилиш, вояга етишнинг нимаси 
янгилик”, дейишлари мумкин. 
Аммо бу — тор қобиқли фикр. 
Киндик қони тўкилган озод 
ватанда туғилиб, қон томир-
ларида сўнмаган миллий 
ҳаёт тарзи, ўз қарашларинг 
билан вояга етиш бошқа! 
Бу — буюк бахт, илоҳий 
неъмат. 

Ўз отини миниб, ўзи 
танлаган йўлдан юр-
ган фикри тиниқ, борар 
манзили аниқ одам ҳеч 
қачон адашмайди. Ўзбе-
кистон миллий ва умумин-
соний қадриятлар мушта-
раклигида буюк келажак сари 
мураккаб сафарга отланар экан, 
мана шу сифатларни ўзида жам 
қилгани учун ҳам ниятига етди. Бизни 
чалғитмоқчи бўлганларнинг ўзи чалғиди. 
Бизга қараб мийиғида кулганларнинг ўзи 
бугун кулги остида қолди.

Ўтган давр ичида мамлакатимизнинг 
иқтисодий, сиёсий ҳамда маънавий-маъ-
рифий асослари мустаҳкамланди, янги 
авлод тарбияси йўлга қўйилди. Тадбир-
корлик, ишбилармонлик мамлакат миқё-
сида қулоч ёзди. Жамиятда янги мулкдор-
лар синфи шаклланди, хусусий мулкка, 
мулкдорларга муносабат ўзгарди. Диний 
эътиқод учун таъқиб қилишга барҳам бе-
рилди. Одамлар ўз меҳнатлари самарала-
ридан тўла баҳраманд бўлиш, даромадла-
рига яраша турмуш кечириш, зурриётла-
рига мерос қолдириш ҳуқуқига эга бўлди. 

Жамиятнинг бугунги илғор вакилла-
ри сафига кўз ташлайлик — уларнинг 
ҳар иккинчиси тадбиркор, ишбилармон, 
икки-уч тилда бийрон сўзлаша олади-
ган, ўтмиш аждодлар қолдирган маъна-
вий меросдан бохабар ёшлар. Водийлик, 
воҳалик деҳқон, боғбон, чорвадор ёки 
қурувчининг ўғли, қизи, набираси бугун 
дунёнинг манаман деган олийгоҳларида 
таҳсил олмоқда, илмий изланишда, ўқиш 
ва уқишда европалик тенгдошларидан 
ортда қолаётгани йўқ. Бундан уч минг 

Янги Ўзбекистон тарихи қандай ёзилмоқда?
йил аввал яратилган “Калила ва Димна” 
асарида ҳам “Ёшлар тарбияси бузилиб 
кетяпти, бу жуда хавотирли” деган ҳадик 
бор. Хато жойи йўқ бу гапнинг. Аммо биз, 
катта авлод вакиллари ҳеч иккиланмай 
бугунги ёшлардан ўрганишимиз, улардан 
ибрат олишимиз ҳам керак. Ёш мутахас-
сислардан, истеъдодли йигит-қизлардан 
замонавий тушунчаларни сўраш, тушуниб 
олиш айб бўлмай қолди. Ушбу мақолани 
ёзаётганимда, нима бўлди-ю, компьютер 
айниди. Набирам керакли тугмачаларини 
босиб, тўғрилаб берар экан, менга майин 
жилмайиб қаради. Унинг беғубор табассу-
мида истиқлолимизнинг буюк бўй-басти-
ни кўргандай бўлдим.

Собиқ тузум шароитида шундай бў-
лиши мумкинмиди?! Ота-боболаримиз: 
“Қани энди, бир замон келса-ю, қиблага 
қараб қўлингни дуога бемалол очсанг, 
ҳаж ибодатини адо этсанг, ўғил-қизинг-
ни имон-эътиқодли қилиб тарбияла-
санг, ўтмиш аждодларга ётсираб қара-
масанг”, дея умид қилди. Таассуфки, бу 
умидлар умидлигича қолиб кетди. Узоқ 
йиллар давомида ўзлигимизни идрок эт-
май яшадик. Собиқ тузум мафкураси бун-
га йўл бермади. 

Қадим замонлардаёқ тан олинган 
ҳақиқат шуки, қаерда тадбиркорликка рағ-
бат берилса, ўша жой обод бўлади, эл-юрт-
да тинчлик-тотувлик ҳукм суради, дастур-
хонга файз киради. Собиқ тузум мана шу 
оддий ҳақиқатни тушунмади, аниқроғи, 
тушунишни истамади. Қўлигул, ишчан, 
ҳаракатчан одамларнинг қўл-оёғини 
боғлаб, тадбиркорликни жиноий хатти-ҳа-
ракатга тенглаштирди ва охир-оқибат ўзи 
таназзулга юз тутди. 

Ўзбекистон раҳбарлигига келган 
 Шавкат Мирзиёев фаолиятини мамлакат-
да мавжуд халқ ҳокимияти фаолиятини 

қўшниларидан, дунё давлатларидан 
узилган ҳолда яшай олмаслигини чуқур 
англаган ҳолда собиқ тузумдан қолган 
тақиқларни бекор қилиш, манфаатли 
ҳамкорлик алоқаларини тиклаш, неча 
минг йиллардан бери ота-боболари-
миз бирга қадам ташлаган йўллардаги 
сунъий тўсиқларни олиб ташлаш, ён 
қўшниларга ҳурмат-эҳтиром кўрсатиш, 
эски гина-кудуратларни унутиб, аср-
лар, даврлар синовидан ўтган қон-қар-
дошлик ришталарини мустаҳкамлаш 
йўлини тутди. Одамларнинг эркин ҳа-
ракат қилишини чеклайдиган хорижга 
чиқиш визалари сингари умрини ўтаб 

бўлган ўтмиш қолдиқлари бекор қи-
линди. Инсон ҳуқуқларини ҳимоя 

қилиш масалалари бўйича мил-
лий ва халқаро нодавлат таш-

килотлар билан очиқ мулоқот 
бошланди. Марказий Осиё-

нинг қадимий давлати 
ҳисобланган Ўзбекистон-
да ҳозир дунёнинг кўп 
мамлакатлари учун ҳам 
ибрат намунаси бўла 
оладиган муҳим иқтисо-
дий ислоҳотлар амалга 
оширилмоқда.

Шу ўринда БМТ Бош 
котиби Гутерриш жа-

нобларининг Тошкентда 
айтган қуйидаги эътиро-

фини келтириб ўтиш зарур: 
“Марказий Осиёга ташрифим-

ни Ўзбекистондан бошладим. 
Сабаби оддий. Менинг минтақа 

келажагига бўлган барча умидларим 
сиз, жаноб Президент билан, шунинг дек, 

мамлакатингизда кейинги йилларда му-
ваффақиятли амалга ошираётган ташаб-
бусларингиз билан боғлиқ. Биринчи нав-
батда ислоҳотларнинг юксак самарасини 
қайд этишни истардик, биз буни чинакам 
тарихий ютуқ деб биламиз. Мамлакатин-
гизга биринчи марта бундан йигирма йил 
аввал келганман. Иккинчи марта прези-
дентлик фаолиятига киришган дастлабки 
пайтингизда келгандим. Бу гал эса сиз-
нинг бошчилигингизда амалга оширила-
ётган ҳайратланарли ўзгаришларни кўр-
дим. Сиз яқин ўтмишдан мерос қолган 
мураккаб муаммоларни ҳал қилишингизга 
тўғри келди. Шунга қарамай, энди Ўзбе-
кистон ўз фуқароларининг ҳуқуқларини 
ҳимоялаш, манфаатларини таъминлаш 
каби қатъий ривожланиш йўлидан оғиш-
май бормоқда. Мен авваллари БМТнинг 
қочқинлар ишлари бўйича олий комисса-
ри сифатида Марказий Осиёга ташриф бу-
юрганимда, шуни айтишим зарурки, ушбу 
минтақа давлатлари ўртасида бирор маса-
лада ўзаро яқинлик бўлмаган. Қайси дав-
латга келсам, фақат қўшниларни танқид 
қилишларини эшитардим, холос. Эндиги 
ҳақиқат шуки, жаноб Президент, сизнинг 

шарофатингиз билан вазият тубдан ўз-
гарди. Сиз минтақада давлат раҳбарлари 
даражасида ҳақиқий ҳамкорлик ва ишонч 
руҳини яратишга эришдингиз”.

Сиёсий кузатувчилар Шавкат 
 Мирзиёевни ўз юртини дунёга янада 
кўпроқ ва самаралироқ очилишини кўз-
лаётган, халқимиз бахти ва саодатини 

кўришни ўзининг бош мақсади деб бил-
ган, миллий тараққиётни миллий юксалиш 
даражасига кўтариш учун астойдил бел 
боғлаган, бу мақсадларга эришиш йўлида 
ҳеч қачон ортга қайтмайдиган қатъият ва 
матонатли ўзбек етакчиси сифатида бир 
вақтлар Хитой иқтисодиётини мислсиз 
юксалишга олиб чиққан Дэн Сяо Пинга 
қиёслашади. Бу эътироф бежиз эмас. Дэн 
муаллим дунё иқтисодиётига доир муҳим 
дарсликлар, илмий-амалий қўлланмалар-
дан ўрин олган “Очиқ эшиклар сиёсати”ни 
йўлга қўйгани билан машҳур бўлган раҳ-
бардир. У турли сабабларга кўра мамла-
катдан чиқиб кетган, хорижда тадбиркор-
лик қилаётган сармоядор хитойликларга 
ишонч ва самимийлик билан: “Юртга қай-
тинглар, биз сизларга янада яхши имкони-
ят яратиб берамиз, даромадингиз ҳуқуқий 
кафолатланади, унга ҳеч ким кўз тикмай-
ди” деган ўта масъулиятли шиорни ўртага 
ташлади ва бу сўзида  қатъий турди ҳам. 
Шу чорлов мамлакат иқтисодиётини оёққа 
турғизди, одамлар янги давр шабадасини 
сезди. Япониянинг собиқ бош вазирла-
ридан бири Танака журналистларнинг ер 
ости бойликларини қазиб олишда турли 
давлатларнинг муайян улуш ҳисобига 
ҳамкорлиги нечоғлиқ зарур деган саво-
лига: “Биргалашиб қазиш муҳим эмас, бу 
бойлик қаерда бўлса ҳам инсонга хизмат 
қилиши муҳим”, деган эди.

Шу ўринда баъзи кузатувчиларнинг 
бир “хавотир”ига тўхталиб ўтиш зарур. 
Шавкат Мирзиёев мамлакатнинг ночор-
ланиб қолган иқтисодиётини модерниза-
ция қилиш йўллари ҳақида ўйлар экан, бу 

жараёнда ривожланган давлатлар билан 
самарали ҳамкорлик қилишдан бошқа 
натижадор йўл йўқлигига ишонч ҳосил 
қилди, бу заруратни айрим раҳбарлардан 
кўра аввалроқ англади, дунёвий тажрибага 
 таянди, ён қўшнилар билан муҳим алоқа-
ларни йўлга қўйди. Марказий Осиё ва 
Кавказ институтининг “Ипак йўли” дасту-
ри директори Сванте Корнелл ўзбеклар 
бағрикенглик билан дунё учун, ёндош 
қўшнилар учун очилаётгани, янги Пре-
зидент юритаётган ташқи сиёсат бу 
жиҳатдан “ёқимли ва ҳайратланарли” 
эканини қайд этгани ёдимизда. Бу очиқ-
лик мамлакатимизга жуда катта миқдорда 
инвестиция олиб келмоқда.

Яна бир хавотир — баъзи мутахассис-
лар Ўзбекистоннинг ташқи қарзи ошиб 
бораётганини урғулайди. Аслида, иқтисо-
дий жиҳатдан бақувват давлатлар ҳам қарз 
кўтаради. Гап уни нимага, қандай мақсад-
ни кўзлаб ишлатишда. Масалан, АҚШ-
нинг жорий йил учун давлат қарзи (ички 
ва ташқи қарз) 36 триллион 386 миллиард 
долларга тенг. Япониянинг 2023 йилги қар-
зи мамлакат ялпи ички маҳсулотига нисба-
тан 230 фоизни ташкил этади. Шундай 
бўлса-да, мамлакат иқтисодиётида жиддий 
муаммо йўқ, аксинча, ўсиш бор.

Президентимизнинг 2022 йил 28 январ-
даги “2022-2026 йилларга мўлжалланган 
Янги Ўзбекистоннинг тараққиёт страте-
гияси тўғрисида”ги фармонида давлат 
қарзларини самарали бошқариш бўйича 
чора-тадбирлар аниқ-равшан белгилаб 
қўйилган. Хусусан, иқтисодиёт тармоқла-
рида барқарор юқори ўсиш суръатларини 

таъминлаш орқали келгуси беш йилда 
аҳоли жон бошига ялпи ички маҳсулотни 
1,6 баравар, 2030 йилга бориб аҳоли жон 
бошига тўғри келадиган даромадни 4 минг 
доллардан ошириш, даромади ўртачадан 
юқори бўлган давлатлар қаторига кириш 
учун замин яратиш, давлат бюджети тақ-
чиллигини қисқартириш, 2023 йилдан 
 эътиборан ялпи ички маҳсулотга нисбатан 
унинг 3 фоиздан, давлат қарзини бошқа-
ришда йилига янги жалб қилинган ташқи 
қарз миқдори 4,5 миллиард доллардан 
ошиб кетмаслигини таъминлаш мақсад 
қилинган. Демак, хавотирга ўрин йўқ. 
Қарздан қарзнинг фарқи бор. Олинган 
қарздан мақсадли, унумли фойдаланиш 
халқнинг яшаш тарзи ва харид қувватига 
ижобий таъсир кўрсатади. 

Давлатимиз раҳбари Ўзбекистоннинг 
жаҳонга интеграциялашувини амалда 
янги босқичга олиб чиқди. Бугун юрти-
мизда йирик халқаро анжуманлар ўтка-
зиш, баъзан ғоят мураккаб муаммоларни 

биргаликда муҳокама қилиш оддий воқеа 
бўлиб қолди. Бир мисол. Собиқ тузумдан 
кейин пайдо бўлган МДҲ ташкилотининг 
саммити дастлабки йигирма беш йилда 
Ўзбекистонда бирор марта ҳам ўтказил-
мади. Бу тузилманинг лаббайчи фаоллари 
пайдо бўлди. Шавкат Мирзиёев 2020 йил-
да Ҳамдўстликка раисликни қабул қилар 
экан, навбатдаги саммитни Ўзбекистонда 
ўтказишни таклиф қилди ва бунга эришди 
ҳам. Ўзбекистон МДҲ давлатлари орасида 
муносиб нуфузига эга бўлди. Ўзбекистон-
нинг Туркий тилли давлатлар кенгаши-
даги иштироки, давлатимиз раҳбарининг 
амалий таклиф ва ташаббуслари бу муҳим 
ташкилот фаолиятини жонлантирди, де-
сак хато бўлмайди.

Марказий Осиё давлатлари узоқ йил-
лар давомида собиқ тузумнинг ёпиқлик 
сиёсати остида қолиб кетди. Бир-бирига 
ёндош беш мамлакатга ўз имкониятлари-
дан фойдаланиш, дунё ҳамжамиятининг 
тўлақонли аъзосига айланиш имконияти 
берилмади. Шавкат Мирзиёевнинг амалий 
прагматик сиёсати боис, Ўзбекистонда 
мутлақо янги ислоҳотлар тўлқини юзага 
келди ва бу жараён минтақа ҳамда дунё 
сиёсатида сезиларли бурилиш ясади, тари-
хий илдизлари бир қўшни мамлакатларда 
ҳам ижобий акс садо берди. 

Истиқлолимизнинг ўттиз тўрт йиллиги 
яқинлашиб келаётган шукуҳли кунларда 
ҳар бир киши, у қайси соҳада бўлмасин, 
бу йилларни қандай босиб ўтдик, қандай 
кураш ва қаршиликларга дуч келдик, қа-
ерда сустлашдик, туркий қавмлар ўртаси-
даги минг йиллик меҳр-оқибат ришталари 
қандай узилди деган саволлар қаршисида 
ўйланади. Ана шу муаммоларга ечим то-
пиш, ота-боболаримиз бирга босиб ўтган 
дўстлик, бағрикенглик йўлларини тиклаш, 
сунъий тўсиқларни олиб ташлаш, бу буюк 
ҳаракатга чинакам бошчилик қилиш осон 
бўлди дейсизми?! Қатъий ирода, матонат-
ли интилишнинг самараси бу. Янги Ўз-
бекистоннинг иқтисодий-сиёсий, маъна-
вий-маърифий ҳаётида, жамият тизимида, 
одамлар онг-тафаккури, турмуш тарзи, 
ўзликни англаш даражасида юз берган ва 
муттасил юз бераётган ўзгаришларнинг 
салмоғи, бугунги илғор дунё даражасида 
баҳолаганда қанчалар тош босиши, узоқ 
йиллар биз ўйлаган, ишонган мақсад-муд-
даога нечоғлиқ мослиги ҳақида холисона 
мушоҳада юритишимиз керак. Бу хусусда 
узоқ-яқин дўстларимиз, стратегик ҳамкор-
ларимиз, халқаро кузатув ташкилотлари, 
молия-иқтисод мутахассислари ижобий 
фикр билдирмоқда, дунё матбуоти ўз сў-
зини айтаётир, шу билан бирга, бизни 
узоқдан, узоқроқдан шунчаки, “Қани, 
кўрайлик-чи”, дея кузатиб турганлар, тор-
тиниброқ бўлса-да, ҳавас қиларли ютуқла-
римизни тан олишга, уларга қизиқиш бил-
диришга, биз билан манфаатли ҳамкорлик 
қилишга мажбур бўлаётганлари сир эмас. 
Қозонда бўлса, чўмичга чиқади. Бугун та-
латўпли дунё диққат-эътиборига тушиш, 
ишончини қозониш, ўрни келганда, ибрат 
ва намуна кўрсатиш осон иш эмас. Шун-
дай экан, жамиятда юзага келаётган, шакл-
ланаётган ижтимоий фикр, ҳар бир киши-
нинг ўз хулосаси катта аҳамиятга эга.

Янги Ўзбекистоннинг янги йўли инсон 
ҳуқуқи ва эркинликларини амалда ҳимоя 
қилиш, жамиятнинг ҳар бир аъзосига ўз 
салоҳиятини ҳеч бир тўсиқсиз намоён 
этиш, орзу-ниятларининг рўёбини кўриш, 
заҳматли меҳнати, изланишлари сама-
раларидан эмин-эркин фойдаланиш, бу 
ёруғ оламда инсон мақомида яшар экан, 
ўз ҳаётидан, имон-эътиқодидан, фарзанд-
ларининг камолидан бугун рози бўлиши-
ни таъминлаш эди. Шу мақсадда собит 
турибмиз. Орқага қайтиш йўқ. Мамлакат 

 иқтисоди давлатимиз раҳбари белгилаб 
берган, халқимиз қўллаб-қувватлаган 
стратегик тараққиёт дастури асосида сил-
киниш ва депсинишларсиз бир маромда, 
мақсадга мувофиқ йўналишда ривожлан-
моқда. Инсон қадри, унинг ҳуқуқ ва ман-
фаатлари улуғланадиган ижтимоий дав-
латга айланиб бораётирмиз, бандликни 
таъминлаш, янги замонавий иш ўринлари-
ни яратиш, камбағалликни қисқартириш, 
ёрдамга муҳтож тоифаларни қўллаб-қув-
ватлаш бош вазифага айлангани бор гап. 

Йиллар ўтади. Янги Ўзбекистон тари-
хини ўрганувчилар кўз ўнгида давлат раҳ-
барининг фаолиятидаги халқпарварлик 
феномени, улуғ мақсад йўлидаги фидо-
йилиги, халқ билан мулоқот қандай йўлга 
қўйилгани, янги давр авлодини тарбия-
лаш каби бир-биридан муҳим вазифалар 
ижроси қандай амалга оширилгани яққол 
намоён бўлади. Янги Ўзбекистоннинг куч-
ли моддий ва маънавий салоҳияти уларни, 
шубҳасиз, руҳлантиради.

йиллар ўтади. янги Ўзбекистон 
тарихини ўрганувчилар кўз 
ўнгида давлат раҳбарининг 
фаолиятидаги халқпарварлик 
феномени, улуғ мақсад 
йўлидаги фидойилиги, халқ 
билан мулоқот қандай йўлга 
қўйилгани, янги давр авлодини 
тарбиялаш каби бир-биридан 
муҳим вазифалар ижроси 
қандай амалга оширилгани 
яққол намоён бўлади. янги 
Ўзбекистоннинг кучли моддий 
ва маънавий салоҳияти уларни, 
шубҳасиз, руҳлантиради.

“

“

Истиқлолимизнинг 
ўттиз тўрт йиллиги яқинла- 

шиб келаётган шукуҳли кунларда 
ҳар бир киши, у қайси соҳада  

бўлмасин, бу йилларни қандай босиб ўтдик, 
қандай кураш ва қаршиликларга дуч 

келдик, қаерда сустлашдик, туркий қавмлар 
ўртасидаги минг йиллик меҳр-оқибат 

ришталари қандай узилди деган саволлар 
қаршисида ўйланади. Ана шу муаммоларга 
ечим топиш, ота-боболаримиз бирга босиб 
ўтган дўстлик, бағрикенглик йўлларини 

тиклаш, сунъий тўсиқларни олиб ташлаш, 
бу буюк ҳаракатга чинакам бошчилик 

қилиш осон бўлди дейсизми?! 
Қатъий ирода, матонатли 

интилишнинг 
самараси бу.

ХАЛҚПАРВАРЛИК ФЕНОМЕНИ

Давлатимиз раҳбари Ўзбекистоннинг жаҳонга 
интеграциялашувини амалда янги босқичга олиб чиқди. Бугун 
юртимизда йирик халқаро анжуманлар ўтказиш, баъзан ғоят 
мураккаб муаммоларни биргаликда муҳокама қилиш оддий воқеа 
бўлиб қолди. Бир мисол. Собиқ тузумдан кейин пайдо бўлган 
МДҳ ташкилотининг саммити дастлабки йигирма беш йилда 
Ўзбекистонда бирор марта ҳам ўтказилмади. Бу тузилманинг 
лаббайчи фаоллари пайдо бўлди. 

амалда мустаҳкамлашдан бошлади. Халқ 
давлат органларига эмас, давлат органла-
ри халққа хизмат қилиши керак деган улуғ 
шиорни дадил ўртага ташлади. Мамлакат-
нинг барча ҳудудларида Президентнинг 
халқ ва виртуал қабулхоналари ташкил 
этилди. Халқни эшитиш, муаммоларни 
ҳал этишдек буюк жараён бошланди, де-
сак муболаға бўлмайди. Янги раҳбарнинг 
“Одамлар олис келажакда эмас, бугун 
ўз ҳаётидан рози бўлиб яшаши керак”, 
“Халқ бой бўлса, давлат ҳам бой ва қуд-
ратли бўлади”, деган сўзлари эл-юртда 
янги умид учқунларини уйғотди, мамла-
катда ижтимоий фаолликнинг сезиларли 
даражада ошишига туртки берди. Бу фаол-
лик орадан кўп ўтмай ижобий самараси-
ни берди. Бугунги Ўзбекистон миллий 
истиқлолнинг дастлабки йилларидаги 
Ўзбекистондан кескин фарқ қилади. 
Бугун у дунё деб аталмиш улуғ чексиз 
уммонда шиддат билан сузиб бораёт-
ган, кўзлаган мақсади аниқ замонавий 
кемага ўхшайди. Шавкат Мирзиёев ҳеч 
бир давлат бундан буён ўз ҳолича, яқин 

Бироқ бу тараққиёт ортидан ўзига хос 
глобал муаммолар ҳам юзага келди. Сўнгги 
ўн йилликларда инсоният тобора чуқурла-
шаётган энергетик инқироз билан юзма-юз 
келмоқда. Нефть, газ, кўмир каби анъанавий 
ёнилғи ва ёқилғи манбалари чекланган бўлиб, 
уларнинг захиралари камайиб бормоқда. Шу 
билан бирга, ушбу ресурсларни қазиб олиш 
ва ёқиш жараёнлари ортидан ҳаво ифлослан-
моқда, глобал исиш жадаллашмоқда, иқлим 
ўзгаришлари эса бутун дунёда табиий офат-
ларнинг кўпайишига сабаб бўлаётир. Бу эса 
замонавий илм-фан олдига янги, долзарб са-
волларни қўймоқда.

Бу ҳолатда яшил энергия, яъни  қайта 
тикланадиган энергия манбаларига 
 мурожаат қилиш нафақат экологик эҳтиёж, 
балки стратегик заруратга айланиб бораётгани 
ҳеч кимга сир эмас. Қуёш нурлари, шамол оқи-
ми, айниқса, гидроэнергия каби табиий ман-
балар асосида ишлаб чиқариладиган энергия 
экологик тоза, барқарор ва узоқ муддатли ечим 
сифатида эътироф этилмоқда. Гидроэнергия, 
яъни сув оқимидан электр энергия олиш техно-
логиясига бугунги кунда глобал миқёсда катта 
эътибор қаратилмоқда.

Сўнгги йилларда мамлакатимизда “яшил 
иқтисодиёт” тамойиллари давлат сиёсатининг 
устувор йўналишларидан бирига айланди. Бун-
дай ёндашув нафақат атроф-муҳитни муҳофаза 
қилиш, балки иқтисодий барқарорлик, энергетик 
мустақиллик ва саноат салоҳиятини оширишга 
ҳам хизмат қилмоқда. Айниқса, энергетика соҳа-
сида маҳаллийлаштириш жараёнларининг изчил 
илгарилаши ушбу йўналишдаги ютуқларнинг 
асосий омилига айланди.

Энергия манбаларини ички захиралар 
асосида ишлаб чиқариш нафақат иқтисодий 

Навбаҳор тумани Ҳашман маҳалласида 
яшовчи Тўлқин Қиличов ҳудуддаги мактабда 
ўттиз йилдан ортиқ ўқитувчилик қилган. 
Маҳалланинг фаоли бўлгани учун обрў-ҳур-
мати ҳам шунга яраша. Барча масалада 
маҳалла мутасаддиларига кўмакдош. Маҳал-
ла раиси хушхабарни бежиз биринчилардан 
бўлиб унга етказмади, сабаби маҳалланинг 
ички йўллари таъмирланишини сўраб, турли 
идоралар эшигини кўп маротаба қоқиб бор-
ган ҳам шу ўқитувчи эди.

Бу хабардан кейин Тўлқин ака маҳалла-
даги ички йўллар равон бўлишини ўйлаб, 
ич-ичидан мамнун бўлди. Ахир шу йўл-
ларда неча йиллар ишга қатнади. Ёғингар-
чилик кучли бўлиб, тупроқ кўчалар лой ва 
кўлмакка айланарди. Шундай чоғларда у 
бошланғич синф ўқувчиларини кўтариб, 
бирма-бир ўтказиб қўярди. Йўлга шағал 
тўкилгач, чуқурлар тўлиб, аҳвол бир оз 
ўнгланганди. Аммо ёзда чанг, қор-ёмғир-
да лой бўлиб, ноқулайлик туғдирарди. 
 Ниҳоят, бу кўчалар асфальт бўлади. Шу-
ларни хаёлидан ўтказган Тўлқин ака ича-
ётган чойини ҳам унутиб, тезда кўчага 
отланди. Маҳалла фаолларига хушхабарни 
етказиб, айрим масалаларни маслаҳатла-
шиб олишни кўнглига тугди.

Орадан икки-уч ой вақт ўтгач, Ҳашман 
маҳалласининг ички йўлларига асфальт 
ётқизиш иши деярли якунланди. Мамла-
катимиз мустақиллигининг 34 йиллиги 

 арафасида маҳалла аҳолисига равон йўллар 
байрам туҳфаси бўлади.

Бугун Навбаҳор туманида асосий ва 
ички йўлларни таъмирлаш бўйича кенг 
кўламли ишлар амалга оширилганини таъ-
кидлаш жоиз. Айни вақтда бу жараён из-
чил давом этмоқда. Жумладан, туманда 
2025 йилнинг ўтган даврида 8 миллиард 
сўм маблағ ҳисобига 6,5 километр автомо-
биль йўлларида реконструкция қилиш ва 
таъмирлаш ишлари амалга оширилди. Нав-
баҳор тумани “Йўллардан фойдаланиш” 
ДМ томонидан умумий фойдаланишдаги 
автомобиль йўлларини таъмирлаш дастури 
бўйича 3 миллиард 700 миллион сўм маблағ 
сарфланиб, 1,4 кило метрга қоплама ётқи-
зиш, 2 километр пиёдалар йўлаги қуриш, 
191 дона тўсиқ ва 160 дона бетон лотоклар 
ўрнатиш ишлари бажарилиб, тўлиқ фойда-
ланишга топширилди. 

— Президентимизнинг 2024 йил 12 
декабр даги “Навоий вилоятини ижтимоий- 
иқтисодий ривожлантириш бўйича 
 чора-тадбирлар тўғрисида”ги қарори қабул 

қилинган эди. Шу асосда “Зарафшон тракти” 
автомобиль  йўлининг Ялтиробод ва Қалқон-
ота аҳоли пунктлари ҳудудидан ўтадиган 
қисмини таъмирлаш ҳамда пиёдалар йўла-
ги қуриш ишлари олиб борилди, — дейди 
 “Навбаҳор туман йўллардан фойдаланиш” 
ДМ мутахассиси  Алоуддин Астанқулов. — 
Туман ҳудудидан ўтган 85-Д 067 автомобиль 
йўлининг 22 километрини таъмирлаш ва 
пиёдалар йўлаги қуриш режалаштирилган. 
Айни вақтда 2 километр 700 метр масофада 
ишлар бажарилди. Шунингдек, маҳаллаларда 
ҳам ички йўлларни таъмирлаш ишлари жа-
даллик билан давом этмоқда.

Конимех тумани вилоятнинг Томди, 
Учқудуқ туманлари ва Зарафшон шаҳарла-
рини боғлайдиган марказ саналади. Айни 
вақтда А-379 “Навоий — Учқудуқ” авто-
мобиль йўлининг туман ҳудудидан ўтган 
қисмида ҳам кенг кўламли қурилиш-таъмир-
лаш ишлари амалга оширилмоқда.

— Ушбу йўлнинг 26-28 километрлари 
оралиғида таъмирлаш ишлари якунига ет-
казилди, — дейди “Конимех туман йўллар-

дан фойдаланиш” ДМ масъул ходими Акбар 
Шерматов. — Шунингдек, А-379 “Навоий 
— Учқудуқ” автомобиль йўлининг Зафар-
обод шаҳарчаси ҳудудидаги 56-57 километр-
ларида пиёдалар йўлаги қурилди ва 83-90 
километрларида эса ишлар давом этмоқда. 
Қурилиш-таъмирлаш ишлари йўлнинг яна 
бир неча нуқталарида амалга оширилиши 
режалаштирилган. Жараёнда йўлларнинг 
сифатли таъмирланишига алоҳида эътибор 
қаратилмоқда.

Албатта, бугун ҳар қадамда юртимиздаги 
янгиланиш, ободлик ва тараққиётга гувоҳ 
бўляпмиз. Халқимизнинг мазмунли ҳаёт 
кечириши йўлида қилинаётган барча саъй- 
ҳаракатлар фақат битта мақсадга — одам-
ларнинг розилигига эришишга қаратилган. 
Барпо этилаётган янги марказлар, чирой оча-
ётган маҳаллалар, қулайлик ва шароитлар 
одамларнинг бугунги кунидан кўнгли тўқ, 
фаровон ва осойишта умр кечиришига хиз-
мат қилаётир. Биргина йўлларнинг равонли-
ги аҳоли турмуш фаровонлигини таъминлаш 
ва ҳудуд инфратузилмаси ривожланишида 

муҳим аҳамият касб этади. Бежиз “Йўли соз-
нинг  машаққати оз”,  дейилмайди.  Хатирчи 
туманида ҳам бу борада йирик  ҳажмда 
ишлар олиб бориляпти. 

Хатирчи туманига киришданоқ унинг 
қиё фаси бутунлай ўзгараётганини ҳис қи-
ласан киши. Йўл таъмирланмоқда,  Дамариқ 
маҳалласида кўп қаватли турар жойлар 
қад ростлади, соҳил бўйида турли кўнгил-
очар, савдо ва хизмат кўрсатиш объектлари 
барпо этилди. Туманга Самарқанд вилоя-
тининг Нарпай ва Каттақўрғон туманлари-
дан кириб келиш чегарасида янги кўприк 
қурилди. Унинг атрофида қурилиш ва обо-
донлаштириш ишлари амалга ошириляпти. 
Шунингдек, айни вақтда ҳудудга Самарқанд 
вилоятининг Пахтачи туманидан келишда 
Зарафшон дарёсининг икки қирғоғини 
боғлайдиган кўприк қурилмоқда.

— Ушбу кўприк 1978 йил қурилган ва 
йиллар давомида таъмирталаб ҳолатга кел-
ган эди, — дейди “Ўзйўлкўприк кластери 
Навоий филиали” давлат муассасаси иш 
юритувчиси Муҳсинжон Агламов. — Янги 

кўприк аввалгисидан кўра кенг бўлади 
ва узунлиги 129 метрни ташкил этади. 
 Шунингдек, икки томонлама пиёдалар 
ўтиш йўлаги ҳам қурилиб, чироқлар билан 
ёритилади. Қурилиш лойиҳасида сифат да-
ражаси тўлиқ инобатга олинган ва замон 
талабига мос равишда мустаҳкам қурила-
ётган кўприк йил якунига қадар фойдала-
нишга топширилади. 

Албатта, йўл инфратузилмаси ҳар қандай 
мамлакат иқтисодиёти ва ижтимоий ҳаёти-
нинг асосий қисмларидан бири ҳисобланади. 
Бу соҳадаги бунёдкорлик нафақат республи-
ка ичида транспорт ҳаракатини яхшилаш, 
шунингдек, минтақавий, халқаро транспорт 
алоқаларини ривожлантиришда ҳам муҳим 
аҳамият касб этади.

Сўнгги йилларда мамлакатимизда йўл-
созлар томонидан ўн минглаб километр йўл-
лар замонавий тарзда қурилди. Шунингдек, 
йўл ўтказгичлар, кўприклар ва пиёдалар 
учун ер ости ҳамда ер усти йўллари бунёд 
этилаётгани аҳолининг узоғини яқин қилиш 
баробарида, ҳаракат хавфсизлигини таъмин-
лашга хизмат қиляпти.

Навоий вилоятида 2025 йилнинг ўтган 
даврида барча дастурлар доирасида 510 ки-
лометр автомобиль йўлларини реконструк-
ция қилиш ва таъмирлаш ишлари амалга 
оширилди. Шундан 408 километр йўл ас-
фальт ва 102 километри шағал билан қоп-
ланди. Шунингдек, вилоятда табиий офат 
оқибатларини бартараф этиш дастури дои-
расида 6 та объектда 23 миллиард сўмлик 
қурилиш-таъмирлаш ишларининг бажари-
лиши ҳисобига 19 километр маҳаллий аҳа-
миятдаги автомобиль йўлларида таъмирлаш 
ишлари олиб борилди.

Бундан ташқари, вилоятда умумий фой-
даланишдаги автомобиль йўлларини техник 
соз ҳолатда сақлаш бўйича 319 километр 
йўл таъмирланиб, ҳаракат хавфсизлиги-
ни таъминлаш мақсадида 1065 та янги йўл 
белгилари ўрнатилди ҳамда яроқсизлари ал-
маштирилди. Айни вақтда вилоятда белги-
ланган режа асосида йўллар ва 17 та кўприк-
ни таъмирлаш ишлари жадал давом этмоқда. 

Албатта, йўлларнинг таъмирланиши, ян-
гиларининг қурилиши шаҳар ва туманлар-
нинг ижтимоий-иқтисодий ривожланишида 
муҳим ўрин тутади. Равон йўллар, обод ман-
зиллар, мамнун чеҳралар, эртасидан орзу- 
умиди баланд қалблар шукронасига уйғун-
лашмоқда. Асосийси, бу янгиланишларни 
халқ ўз ҳаётида ҳис этаётир.

ғолиб АБДУСАЛОМОВ,
“янги Ўзбекистон” мухбири

гИдРОэНЕРгЕтИКА:
маҳаллий технологиЯлар — 

истиқбол калити

 мустақилликни, балки миллий хавфсизликни 
таъминлашда ҳам ҳал қилувчи аҳамиятга эга. 
Шу нуқтаи назардан, гидроэнергетика тар-
моғининг ривожланиши мамлакатимизда энер-
гетик барқарорликни мустаҳкамлаш ва саноат 
инфратузилмасини янгилашда стратегик аҳа-
мият касб этиши шубҳасиз. 

Гидроэнергетика нафақат барқарор электр 
таъминотига эришишга, балки қиш лоқ хўжали-
ги, коммунал хизматлар ва аҳоли турмуш дара-
жасига ижобий таъсир кўрсатади. Сув ресурсла-
ридан оқилона фойдаланиш орқали сув тежовчи 
технологиялар жорий этилиб, суғориш тизимла-
ри яхшиланмоқда ва шу тарзда экологик мувоза-
нат сақланишига ҳаракат қилиняпти.

Охирги саккиз йилда амалга оширилган 
йирик лойиҳалар натижасида мамлакатда гид-
роэнергетика салоҳияти сезиларли даражада 
кенгайди. Янги гидроэлектр станциялар барпо 
этилиши ва мавжудларининг модернизация қи-
линиши ҳисобига қарийб 430 мегаватт ҳажмда-
ги гидроэнергетик қувват манбаи яратилиб, 
амалдаги ишлаб чиқариш қувватлари ҳажми 
2,3 гигаваттга етказилди. Бу эса гидроэнергети-
ка улушини умумий энергия ишлаб чиқаришда 
кескин  кўтариб, барқарор электр таъминоти 
билан кенг қамровли ҳудудларни таъминлаш 
имконини яратди.

Шу билан бирга, гидроэлектр станциялари қу-
рилиши катта маблағ ва техник ресурс ларни талаб 
қилади. Жиҳозларнинг хориждан олиб келиниши 
эса харажатларни анча оширади, лойиҳаларни 
қимматга туширади ва қурилиш муддатларини 
чўзиб юборади. Бу эса иқтисодий самарадорликка 
салбий таъсир кўрсатиши мумкин эди.

Мазкур муаммони ҳал этиш мақсадида 
мамлакатимизда гидроэнергетика соҳасида 

ҳам маҳаллийлаштириш жараёни-
ни босқичма-босқич жорий этиш 
муҳим вазифа сифатида белги-
ланди. Бугунги кунда гид роэлектр 
станциялари учун зарур бўлган 
гидроагрегатлар, эҳтиёт қисм-
лар ва махсус асбоб-ускуналарни 
ўзимизда ишлаб чиқариш бўйича 
жиддий саъй-ҳаракатлар олиб бо-
рилмоқда.

Бу борада амалга оширилган энг 
муҳим ташаббуслардан бири — умумий 
қиймати 27 миллион долларга тенг бўлган 
“UzHydroPower” қўшма корхонасининг таш-
кил этилишидир. Ушбу завод гидроэнергетика 
учун технологик жиҳозлар ишлаб чиқаришга 
ихтисослашган бўлиб, бугунги кунда Марка-
зий Осиёдаги ягона шундай корхона сифатида 
фаолият юритмоқда.

Тошкент вилоятининг Бўстонлиқ тумани-
да қарийб 5 гектар майдонда жойлашган маз-
кур корхонани ўз кўзим билан  кўрмаганимда, 
очиғи, ишониш қийин эди. Бугунги кунда бу 
ерда юзлаб юртдошларимиз иш билан банд. 
Улар нафақат ўз оиласи рўзғорини таъмин-
ламоқда, балки мамлакат тараққиёти, халқ 
фаровонлиги учун фидокорона меҳнат қил-
япти. Айниқса, аввал хорижда ишлаб, йиллар 
давомида оиласидан узоқда яшаган фуқаро-
ларнинг Ватанга қайтиб, ўз юртида, оила 
бағрида ишлаётгани қувонарли ҳол. Завод 
ходимлари учун яратилган иш шароитлари, 
ижтимоий кафолатлар ва қўллаб-қувватлаш 
тизимини кўриб қувондик.

Эътиборли жиҳати, “UzHydroPower” за-
води гидроагрегатлар ишлаб чиқариш бўйи-
ча Марказий Осиёда ягона бўлиб, жаҳондаги 

 мавжуд 10 та заводдан бири ҳисобланади. 
Бу эса Ўзбекистоннинг нафақат истеъмол-
чи, балки юқори технологик маҳсулотларни 
экспорт қилувчи мамлакат сифатида шаклла-
нишига замин яратмоқда.

Хўш, ушбу заводнинг мамлакат иқтисо-
диёти ва энергетика соҳасидаги аҳамия ти 

ликамизда аввал ишлаб 
чиқарилмаган 14 турдаги 

сув-насос агрегатлари ҳамда 
ГЭС ва сув омборларининг гидро-

техник иншоотлари учун турли ўл-
чамдаги металл конструкциялар (затвор-

лар, йирик металл қувурлар, панжаралар ва 
бошқалар) ишлаб чиқарилади, — дейди за-
вод директори Ғолиб Пардаев.

Ўзбекистонда гидро энергетика саноатини 
барқарор ва самарали ривожлантириш учун 
фақат янги электр станцияларини барпо этиш 
эмас, балки уларни керакли жиҳозлар билан 
таъминлайдиган технологик базани мамлакат 
ичида шакллантиришга ҳам устувор аҳамият 
қаратилмоқда. Айни ҳолатда асосий йўналиш-
лардан бири саноат коопе рацияси ва чуқур 
маҳаллийлаштириш жараёнларидир. Бу на-
фақат халқаро технологияларни ўзлаштириш, 
балки миллий саноат салоҳиятининг ортгани-

ни ҳам яққол кўрсатмоқда.
Яна бир муҳим жиҳат маҳаллий 

ишлаб чиқаришнинг иқтисодий са-
марадорлигидир. “UzHydroPower” 

томонидан ишлаб чиқарилаётган 
гидроагрегатлар нархи хорижий 
аналоглар билан таққослаганда 
анча арзон. Масалан, Хитойдан 
олиб келинадиган ускуналар-
га нисбатан 12 фоизга, Россия 
маҳсулотларига қараганда эса 
27 фоизгача тежамкор варианти 
сифатида таклиф қилинмоқда. 
Бу эса инвестиция харажатла-
рини камайтириш, лойиҳаларни 
тезроқ амалга ошириш ва умумий 

қурилиш харажатларини оптимал-
лаштириш имконини яратади.

Маҳаллий ишлаб чиқариш орқали 
импортга бўлган қарамлик кескин ка-

майиб, ички саноат ресурсларига таянган 
мустақил таъминот занжири вужудга кел-

моқда. Бу эса мамлакатимизнинг энергетик 
хавфсизлиги ва технологик мустақиллигини 
мустаҳкамлашда муҳим аҳамият касб этади.

Заводнинг юқори самарадорлиги ва сифат-
ли маҳсулотлари туфайли 2026 йилдан бошлаб 
қўшни давлатларга тайёр гидроэнергетика 
ускуналарини экспорт қилиш режалаштирил-
ган. Бу орқали Ўзбекистон нафақат ички эҳти-
ёжни қондирувчи, балки минтақавий даражада 
рақобатбардош маҳсулот ишлаб чиқарадиган 
давлат сифатида шаклланиши кўзда тутил-
моқда.

Корхонада 250 дан ортиқ иш ўрни яратил-
ган бўлиб, уларнинг 40 фоизини малакали 
аёллар ташкил этади. Бу эса гендер тенглиги 
сиёсатини амалга ошириш, аёлларни  саноат 
соҳаларига кенг жалб қилиш ва уларнинг 
ижтимоий фаоллигини оширишда муҳим қа-
дам ҳисобланади.

Завод инфратузилмаси ҳам замонавий та-
лабларга жавоб берадиган даражада ташкил 
этилган. Ҳозирги кунда 5 та цехда 80 га яқин 
юқори технологияли ускуналар ўрнатилган. 

Ушбу ускуналар орқали юқори аниқликда маҳ-
сулот тайёрлаш, сифат назоратини амалга оши-
риш ва техник меъёрларга тўлиқ риоя қилиш 
мумкин.

Кадрлар тайёрлаш масаласида ҳам жид-
дий ёндашув мавжуд. 2024 йилда 7 нафар 
мутахассис Хитойнинг “Zhejiang Jinlun 
Electromechanic Co., Ltd” корхонасида мала-
ка оширди. Шунинг дек, яна 60 нафар техник 
ходимни хорижда ўқитиш бўйича махсус дас-
турлар ишлаб чиқилган.

Бу жараёнлар орқали фақат ишлаб чиқариш 
технологияси эмас, балки илғор бошқарув ма-
данияти ва замонавий муҳандислик ёндашув-
лари ҳам миллий саноатга татбиқ этилмоқда.

Бугунги глобаллашув ва технологик рақо-
бат шароитида энергетик мустақиллик ҳамда 
технологик суверенитет ҳар бир давлат учун 
стратегик устувор йўналишга айланяпти. Ўзбе-
кистон ҳам ана шу мақсад сари изчил ҳаракат 
қиляпти, хусусан, гидроэнергетика соҳасида 
комплекс ислоҳотлар ва замонавий ечимлар 
жорий этилмоқда. Қайта тикланувчи энергия 
манбаларидан, айниқса, гидроэнергия салоҳи-
ятидан самарали фойдаланган ҳолда миллий 
энергетика инфратузилмаси босқичма-босқич 
модернизация қилинмоқда.

ГЭСлар учун зарур бўлган мураккаб тех-
нологик жиҳозлар — гидроагрегатлар, эҳтиёт 
қисмлар ва махсус асбоб-ускуналарни мамла-
катимизда ишлаб чиқариш бўйича йўлга қў-
йилган маҳаллийлаштириш ва саноат коопе-
рацияси жараёнлари ўз самарасини бермоқда. 
Натижада мамлакатимизда ишлаб чиқариш 
ортидан импортга қарамлик сезиларли дара-
жада камаймоқда, маҳаллий ишлаб чиқарувчи-
ларнинг технологик салоҳияти ошиб бормоқда, 
гид роэнергетик жиҳозлар нархи хорижий ана-
логлардан 12-27 фоизгача арзонлашмоқда, 
юзлаб янги иш ўринлари яратилиб, малакали 
миллий кадрлар тайёрланмоқда.

Бу ютуқлар, аввало, мамлакатимиз энерге-
тика тизимини барқарорлаштириш,  саноатни 
маҳаллийлаштириш ва халқаро бозорда рақо-
батбардош ўрин эгаллаш йўлидаги муҳим қа-
дамлардир.

Шу билан бирга, ГЭСлар қурилиши на-
фақат иқтисодий, балки экологик ва ижти моий 
жиҳатдан ҳам катта аҳамият касб этади. Улар 
табиий ресурслардан оқилона фойдаланиш, 
иссиқхона газлари чиқиндисини камайтириш, 
қишлоқ хўжалиги ва инфратузилмани ривож-
лантиришга замин яратади. Бу эса барқарор 
ривожланиш мақсадларига хизмат қилади.

Бир сўз билан айтганда, маҳаллийлашти-
риш ва саноат кооперацияси орқали гидро-
энергетика тармоғида эришилаётган натижа-
лар фақат техник ёки иқтисодий ютуқ эмас, 
балки юртимизнинг илмий, саноат ва экспорт 
салоҳиятини юксалтиришга қаратилган муҳим 
тарихий қадамдир.

Сардор ТОЛЛИБОЕВ,
“янги Ўзбекистон” мухбири

Тўлқин ака ишга келгач, бир 
пиёла чой ичиб улгурмай дарвоза 
тақиллади. Чиқиб қараса, 
маҳалла раиси йўқлаб келибди.
— Қани, раис бува, уйга кирамиз.  
— Йўқ, шошиб турибман. Бир 
хушхабарни сенга етказайин 
деб келдим. Биласан, неча 
йиллардан буён маҳалламиз 
ички йўлларини асфальт қилиш 
учун кўп жойларга мурожаат 
қилдик. Туманимиздаги 
маҳаллалардан кейин бизга 
ҳам навбат келиб, қишлоғимиз 
кўчалари таъмирланадиган 
бўлди. Бир-икки кунда ишлар 
бошланади. Маҳалла фаоллари 
билан ўзларинг бош-қош бўлиб, 
қурувчилардан ҳам ҳол-аҳвол 
сўраб туринглар.

 нимада? Энг аввало, маҳаллий ишлаб чиқариш 
йўлга қўйилиши ҳисобига импортга бўлган қа-
рамлик камайди. Бу эса миллий иқтисодиётга 
тушадиган босимни енгиллаштирди. Шу билан 
бирга, маҳаллий жиҳозлар тез ва арзон етказиб 
берилаётгани сабаб ГЭСларни қуриш ва қайта 
жиҳозлаш жараёнлари самарадорлиги ошди. 
Янада муҳими, янги иш ўринлари яратилди, 
маҳаллий мутахассислар малакаси ошмоқда.

Бу жараёнлар маҳаллий ишлаб чиқарув-
чиларнинг инновацион салоҳиятини ривож-
лантиришга, ҳудудий экспорт имкониятларини 
кенгайтиришга хизмат қилмоқда. Айниқса, 
яқин қўшни мамлакатлар билан саноат коопе-
рацияси йўлга қўйилиши минтақада юртимиз 
нуфузини ошираётгани ҳам бор гап.

— Заводда “Made in Uzbekistan” миллий 
бренди асосида қуввати 1 киловаттдан 40 
мегаваттгача бўлган гидроагрегатлар, турби-
налар ва генераторлар, шунингдек, респуб-

АҲОЛИгА ҚУВОНЧ, ИҚтИСОдгА САРМОЯ
РАВОН ЙЎЛЛАР:

УшБУ МақОланИ қОрақалпОқ 
тИлИда ҳаМ ўқИш УчУн 

QR-кОднИ сканер қИлИнг!

Одамзод олов ёқишни 
ўрганган пайтдан то бугунги 

замонавий технологиялар 
асосида энергия ишлаб 

чиқаришгача бўлган узоқ 
йўлни босиб ўтди. Оралиқдаги 
ҳар бир ривожланиш поғонаси 

энергия манбаларига бўлган 
эҳтиёж ва захира яратиш 
билан чамбарчас боғлиқ 

бўлган. Айнан энергия 
таъминоти туфайли саноат 

инқилоби юз берди, шаҳарлар 
барпо этилди, жаҳон 

иқтисодиёти шаклланди ва 
бугун  рақамли даврга қадам 

қўйилди.

Ҳа
ки

м 
Йў

лд
ош

ев
 о

лг
ан

 с
ур

ат
ла

р.



www.yuz.uz yuz.uznews yuz_official yuz.uz_news yuz

КЎЗГУ

Долзарб 90 кун 

УшБУ МақОланИ қОрақалпОқ 
тИлИда ҳаМ ўқИш УчУн 

QR-кОднИ сканер қИлИнг!

52025 йил 25 июль, 151-сон

камолот пиллапояси

У ҳар куни беморлар онгини ижобий томонга ўзгартиришга 
ҳаракат қилар экан, лойиҳасини янада ривожлантириб боради. 
Глоукома бўйича илмий изланишдан тўхтамайди. Тошкент 
давлат тиббиёт университетининг офтальмология кафедрасида 
магистратурани тамомлаган бўлса, Иркутск, Москва 
шаҳарларида малака оширди. 2-3 ҳафтадан кейин Россияда  
витреоретинал жарроҳлик амалиётига бағишлаб ўтказиладиган 
конференцияда иштирок этади. 

Юртимизда кейинги йилларда тиббиёт соҳасида-
ги ислоҳотлар сабаб ушбу хасталик билан оғриган 
беморларга сифатли ва малакали тиббий хизмат 
кўрсатиш яхшиланиб бормоқда. Ҳатто ҳудудларда 
ҳам нефрология ва гемодиализ бўлимлари ташкил 
этилиб, улар замонавий асбоб-ускуналар билан таъ-
минланди. 

Бу борада Фарғона вилоятида эътирофга молик 
ишлар қилинди. Масалан, Фарғона, Марғилон, Қўқон 
шаҳарлари, Қиргули ҳудуди, Бағдод, Ёзёвон туманла-
ридаги тиббиёт муассасалари гемодиализ аппаратлари 
билан таъминланиб, беморларга мунтазам муолажалар 
кўрсатиб келиняпти.

Марғилон шаҳри тиббиёт бирлашмасида бир неча 
йиллар аввал нефрология ва гемодиализ бўлими таш-
кил этилган бўлиб, беморлар тўрт сменада гемодиализ 
сеанслари олаётганди. Тўғри, аввалига бу ерда  шароит 
қониқарли даражада бўлмаган. Гемодиализ аппарат-
лари эскиргани, таъмирга муҳтожлиги сабаб ушбу 
 муолажаларни олишда муаммолар бор эди. Ўтган йили 
бўлимнинг замонавий гемодиализ аппаратлари билан 
таъминланиши муолажа олувчи беморларнинг муш-
кулини осон қилди. Шинам, ёруғ хоналар барча зарур 
тиббиёт анжомлари билан жиҳозланган, хизматлар ўз 
вақтида сифатли кўрсатиб келиняпти.

— Шифохонамизда беморлар гемодиализ муолажа-
ларини ўз вақтида ва сифатли олиши учун барча имко-
ниятларни яратиб беришга ҳаракат қиляпмиз, — дейди 
мазкур тиббиёт бирлашмасига қарашли нефрология ва 

Айни ёз фаслида мазкур лойиҳага старт берилгани 
бежиз эмас. Чунки ёзда мактаб ўқувчиларининг ҳамма-
си ҳам оромгоҳларга қамраб олинмайди. Жами ўқувчи-
ларнинг тахминан 20-30 фоизи дам олиш оромгоҳла-
рига боради, яна 15-20 фоиз болалар қўшимча тўгарак 
ва машғулотларга жалб қилинади. Аммо кўпчилик 
ёшлар, айниқса, мактаб ўқувчилари  ёзнинг тўлиқ уч 
ойини уйда ўтказади. Натижада уларда смартфон ва 
интернетга қарамлик кучаяди. Ота-оналарнинг ишда 
эканини инобатга олсак, кўп ёшлар кундузи қаровсиз 
қолади. Бу ҳолат нафақат мактаб ўқувчилари, балки 
олий таълим муассасалари талабалари орасида ҳам ку-
затилади. Айримлари ишласа, аксарияти турли ижти-
моий тармоқларга боғланган ҳолда телефонга банд 
бўлиб қолади.

Айнан мана шундай шароитда ёшларга маънавий 
кўмак бериш, уларни ижодий, таълимий ва касбий фа-
олиятга жалб қилиш муҳим аҳамият касб этади. 

ҳамкорлик. Бугунги кунда барча таълим муасса-
саларида ёшлар учун фан, спорт ва касб тўгараклари 
фаолияти йўлга қўйилган. Жумладан, Тошкент дав-
лат техника университети Олмалиқ филиалида ҳам 
“Долзарб 90 кун” лойиҳаси доирасида бир қатор маъ-
навий-маърифий ва амалий тадбирлар ташкил этил-
моқда. Жумладан, мактаб битирувчилари учун давра 
суҳбатлари, пайвандлаш тўгараклари, кўчма лаборато-
риялар ҳамда турли фанлар бўйича семинар-тренинг-
лар ўтказиляпти. Битирувчи ёшлар университетдаги 
замонавий лаборатория ва ўқув хоналари фаолияти 

Бугунги кунда ичимлик сув танқислиги 
дунё миқёсида жиддий муаммога, тўғри-
роғи, хавфга айланди. Дунё олимлари бу-

нинг устида бош қотиряпти, турли ечимлар таклиф 
қилиняпти. Жумладан, ушбу масалани ҳал этишда 
муқобил энергия манбаларидан самарали фойда-
ланиш долзарб аҳамият касб этмоқда. 

Жаҳон соғлиқни сақлаш ташкилоти маълумот-
ларига кўра, дунё бўйича 2 миллиарддан ортиқ 
инсон тоза ичимлик сувдан фойдаланиш имкони-
ятига эга эмас. Бу эса аҳоли сони кескин ўсиши, 
урбанизация, саноат ривожланиши, шунингдек, 
иқлим ўзгариши ва глобал исиш туфайли қурғоқ-
чилик, сув буғланиши каби омиллар натижасида 
чучук сув манбалари қисқариши билан изоҳлана-
ди. Айнан шу муаммолар Фарғона политехника 
институти доценти Беҳзод Абдукаримовнинг ил-
мий изланишларига асосий туртки бўлди. Беҳзод 
бу борада Италия, Туркия ва Хитой каби давлатлар-
да илмий стажировкаларни муваффақиятли ўтади. 
Ҳозир эса ичимлик сув танқислигини бартараф 
этиш учун замонавий усуллар билан ечим топишга 
илмий ҳисса қўшиб келмоқда. Гап шундаки, у қўл 

Президентимизнинг 2021 йил 1 апрелдаги “Илм-фан 
соҳасидаги давлат сиёсати ва инновацион ривожланти-
ришдаги давлат бошқарувини янада такомиллаштириш 
чора-тадбирлари тўғрисида”ги ва Вазирлар Маҳкамаси-
нинг “Илмий ва инновацион фаолият билан шуғулланиб 
келаётган иқтидорли ёшларни қўллаб-қувватлаш чора- 

тадбирлари тўғрисида”ги қарорлари эса бунда дастурула-
мал бўляпти. Хусусан, манфаатли лойиҳалар, янгича ғоя-
лар муаллифи бўлган ёшларга керакли маблағ давлатимиз 
томонидан ажратилмоқда. Турли давлатларда стажировка 
ўтаб келган ёшларнинг айримлари билан суҳбатдан сез-
дикки, бу борадаги инвестициялар ўринли сарфланяпти.

Илғор хорижий тажрибаларни ҳар соҳага татбиқ этиш бугуннинг бирламчи талабига 
айланган. Бу борада ёшларнинг имконияти кенгайиб бораётгани диққатга сазовор.

“лоақал йилда бир бор 
кЎзингизга ғамхЎрлик қилинг”

 ичимлик сув танқислиги ва 
энергиЯ сарфига арзон ечим

узумнинг Ўрнини босувчи маҳсулот

билимларни бойитиш, ижтимоий фаолликни 
ошириш ва кЎникмаларни шакллантириш фурсати

Кейинги йилларда кўз шифоко-
рига мурожаат қиладиган бе-
морлар сони ортиб бораётир. 

Республика ихтисослашган кўз микрохи-
рургияси илмий-амалий тиббиёт марка-
зидаги навбатни кўриб, наҳотки шунча 
одамнинг кўзида муаммо бўлса дея ха-
вотирга тушасиз. Афсуски, шундай. Улар 
орасида ёш болалар ҳам кўп. Беморлар-
нинг аксарияти ўта кеч мурожаат қилаёт-
ган бўлса-да, кўзлари равшан бўлишини 
жуда-жуда истайди. Айнан шунинг учун 
Ҳиндистонда икки марта тажриба ортти-
риб келган Темур Саидовга мурожаат қи-
лувчилар кўп.  

Олий таълим, фан ва инновациялар ва-
зирлиги ҳузуридаги Инновацион ривож-
ланиш агентлиги грантини қўлга кирит-
ган Темур Саидов аслида бундай амалиёт 
ўташни 5-6 йил олдин режалаштирганди. 
Чунки у ўша пайтдаги статистик маъ-
лумотлар, ўзи ишлайдиган шифохонага 
мурожаатлар, туман шифохоналарини ўр-
ганганида, одамлар орасида асосан қанд-
ли диабет, кўзнинг ички босими ортиб 
бораётганига гувоҳ бўлган.

— Энг ачинарлиси, қанча профи-
лактика ишларини олиб бормайлик, 
беморларимиз ўз вақтида мурожаат қил-
майди. Уларнинг онгини ўзгартириш 

тАъЛИМ ВА тАРбИЯдА НОёб тАжРИбА

Бугунги кунда юртимизда ёшларни ҳар 
томонлама қўллаб-қувватлаш, уларнинг 
билим, иқтидор ва салоҳиятини юзага 
чиқариш давлат сиёсатининг устувор 
йўналишларидан бирига айланди. 
Президентимиз ташаббуси билан амалга 
оширилаётган “Долзарб 90 кун” лойиҳаси 
ҳам айнан шу мақсадга хизмат қилаётгани 
билан аҳамиятли. Ушбу лойиҳа доирасида 
ёшларни таълим, фан, маданият ва спортга 
фаол жалб қилиш қаторида уларнинг 
ижтимоий фаоллигини ошириш, ҳаётда 
ўз ўринларини топишига катта кўмак 
берилмоқда. 

билан яқиндан танишиш, билим ва кўникмаларини 
чуқурлаштириш имконига эга бўлмоқда.

Бундай ҳамкорликдаги фаолият ёшларнинг бўш 
вақтини мазмунли ташкил этиш, уларни келажакда 
рақобатбардош кадр сифатида тайёрлашда муҳим қа-
дам бўлиб хизмат қилмоқда.

Шунингдек, дастур доирасида ёшларнинг маъна-
вий-ахлоқий қиёфасини шакллантиришга қаратилган 
психологик тренинглар ҳам ташкил этилди. Маҳалла-
лар билан ҳамкорликда чора-тадбирлар режаси ишлаб 
чиқилиб, учрашувлар уюштирилмоқда. Бу тренинглар-
да стрессни бошқариш, руҳий барқарорликни сақлаш 
ва ҳаётдаги муаммоларни енгиб ўтиш борасида ёшлар-
га аниқ йўл-йўриқлар берилмоқда. Яъни Тошкент дав-
лат техника университети Олмалиқ филиалида айни 
пайтда ёшлар учун инглиз тили ва IT тўгараклари 
ишлаб турибди. Маданий-маърифий тадбирлар, психо-
логик тренинглар, маҳаллаларда очиқ мулоқотлар, ёзги 
спорт тадбирлари ўтказилмоқда.  

Саломатлик. Ёз ойларида жисмоний фаолликни 
ошириш, спортга бўлган қизиқишни кучайтириш учун 
таълим муассасалари спорт майдонлари ва заллари 
ёшлар ихтиёрида.  ОТМ ва мактаблар ҳамкорлигида 
ёшларда соғлом рақобат муҳитини яратиш мақсадида 
спортнинг турли йўналишларида мусобақалар ташкил 
этилмоқда.

Фаоллик. “Долзарб 90 кун” лойиҳаси ёшлар учун 
фақат вақт ўтказиш эмас, балки келажак ҳаёти учун 
зарур кўникмаларни шакллантириш, билимларни 
бойитиш, ижтимоий фаолликни ошириш йўлидаги ул-
кан имкониятдир. Ҳар бир устоз, таълим муассасаси 
ва маҳалла раиси бу жараёнда фаол иштирок этиши, 
ёшлар салоҳиятини рўёбга чиқаришда ўз ҳиссасини 
қўшиши бугунги куннинг долзарб вазифасидир.

гемодиализ бўлими шифокори, нефролог Ҳакимжон 
Аббосов. — Аввало, буйрак хасталигига чалинган бе-
морлар назоратга олиниб, уларда турли  таҳлиллар ўт-
казилади, хулосасига асосан муолажалар белгиланади. 
Биз беморлар гемодиализ олиш даражасига етиб кел-
маслиги учун барча даво чораларини кўрамиз. Бироқ 
айримлар ўз саломатлигига эътиборсизлиги сабаб буй-
раги ишдан чиқиш даражасига етгандагина шифокор-
га мурожаат қилади. Натижада уларни гемодиализга 
улашга мажбур бўламиз. Шу сабаб биз ҳамюртлари-
мизни доимо соғлиғига эътиборли бўлишга чақирамиз. 

Буйраклар ишдан чиққанда гемодиализ уларнинг 
вазифасини вақтинча бажарадиган тиббий усулдир. 
Бемор ҳафтасига икки-уч марта шифохонада гемодиа-
лиз сеанслари олади. Сеанс тўрт соат давом этади. 

Ҳар қандай касалликка эътиборсиз қараш, вақти-
да олдини олмаслик келгусида хавфли ҳолатларни 
келтириб чиқаради. Зеро, “Касалини яширсанг, исит-
маси ошкор қилади” деган гап бежиз айтилмаган. Ўз 
вақтида аниқлаш, тўғри даволаш ва турмуш тарзини 
назорат қилиш орқали касалликнинг асоратларини ен-
гиллаштириш мумкин. Энг муҳими, ҳар бир инсон ўз 
саломатлиги учун масъулиятни ҳис қилиб, профилак-
тикага эътибор қаратиб яшаса, ҳаёти чароғон ва фаро-
вон бўлади.

Фотима МАНСУРОВА, 
журналист

САЛОМАтЛИгИМИзНИ 
АСРАшгА ўзИМИз МАСъУЛМИз

Буйрак касалликларига эътиборсизлик буйрак етишмовчилигини келтириб 
чиқаради. Натижада инсон буйраги секин-аста ишдан чиқиб, қуриш 
даражасига етиб келади. Бундай ҳолатда эса бемор мунтазам гемодиализ 
сеанслари билан ҳаёт кечириши керак бўлади.

Алишер САМАДОВ,
ТДТУ Олмалиқ филиали директори,
техника фанлари доктори, профессор

Ҳадемай узум росмана пишиб етилади. 
Бошқа мевалар каби узумда ҳам ин-
сон организми учун керакли кўплаб 

витаминлар, айниқса, глюкоза кўп. Бироқ ким-
ларгадир бу мевани ейиш мумкин эмас. Ошқозо-
нида муаммоси бор, қандли диабетга йўлиққан 
ва глутенни қабул қила олмайдиган инсонлар 
учун узум ўрнини босадиган маҳсулот устида 
ишлаётган яна бир ёш лойиҳачимиз Абдуазим 
Тожибоев. У иккиламчи узумни қайта ишлаш 

жуда қийин кечяпти. Баъзилари ўта кеч 
келади. Натижада бу жуда муаммоли ка-
саллик — диабетик ретинопатия, яъни 
кўрликка олиб келади. Бундан ташқари, 
жуда кўп касалликлар, жароҳатлар бор-
лиги учун беморларнинг асосий қисми 
кўролмайдиган бўлиб қолади. Шу боис, 
мазкур соҳани мукаммал ўрганишга ҳа-
ракат қиляпман. Бизда гавҳар алмашти-
риш, лазер жарроҳлик амалиётини 
бошқа- бошқа мутахассислар бажаради. 
Бу операцияни бажариш учун эса ҳар 
иккаласини ҳам мукаммал билиш керак. 
Биринчи операциямизда ҳам гавҳар, 
ҳам шишасимон тана (витрэктомия) 

алмаштирилди ва лазер амалиёти бажа-
рилди, — дейди суҳбатдошимиз.

Ёш офтальмологнинг айтишича, ушбу 
амалиётдан ҳамма шифо топавермайди. 
Бироқ иккала кўзи кўрмайдиган беморлар 
учун бу иккинчи имконият. Зеро, бир кўзи 
очилса ҳам бемор ҳаётда ўзини ўзгартира 
олиши мумкин. Айни шу нарса Темурга 
туртки бўлди. Унга Ҳиндистондаги усто-
зи доктор Сарвана ҳар бир бемор алоҳи-
да дунё экани, ҳар бирига таҳлил билан 
ёндашиш кераклигини, ҳатто жарроҳлик 
амалиётисиз даволаш мумкинлигини ту-
шунтириб берди. Темур бу тавсияларга 
амал қилишга интилади. У ҳар куни бе-
морлар онгини ижобий томонга ўзгарти-
ришга ҳаракат қилар экан, лойиҳасини 
янада ривожлантириб боради. Глоукома 
бўйича илмий изланишдан тўхтамайди. 
Тошкент давлат тиббиёт университети-
нинг офтальмология кафедрасида магис-
тратурани тамомлаган бўлса, Иркутск, 
Москва шаҳарларида малака оширди. 
2-3 ҳафтадан кейин Россияда  витреоре-
тинал жарроҳлик амалиётига бағишлаб 
ўтказиладиган конференцияда иштирок 
этади. Конференцияда у ўзини қийнаёт-
ган айрим саволларга жавоб олиб, бемор-
ларининг иккинчи имкониятини янада 
мустаҳкамламоқчи. Чунки офтальмолог-
нинг ўзи айт ганидек, беморлар операция-
дан қўрқиб вақтни ўтказиб юборади ва 
барибир жарроҳлик охирги нажот бўлади. 
Унинг кўзида муаммоси борлар, айниқса, 
ёшларга айтадигани шуки, гаджетлардан 
фойдаланиш, албатта, кўзга салбий таъсир 
қилади. Лекин махсус гигиенага риоя қи-
линса, уларнинг таъсири кескин пасаяди. 
Бунинг учун кўз машқларини бажариш, 
қоронғида гаджетлардан фойдаланмаслик 
жоиз. Мутолаани эса масофа сақлаган ва 
дам олган ҳолатда амалга ошириш керак. 
Албатта, офтальмолог кўригидан ҳеч бўл-
маса 1 йилда бир марта ўтиб туриш лозим. 
Темур Саидов атрофдагиларга  лоақал 
йилда бир бор кўзингизга ғамхўрлик қи-
линг, дейишдан толмайди. 

урган мавзу, яъни қуёш энергияси асосида ишлов-
чи ҳаво иситкич қурилмалари ёрдамида сувни 
чучуклаштириш ва иссиқ сув олишга мўлжаллан-
ган полигенерацион технологияларни ишлаб 
чиқиш муҳим илмий-амалий аҳамиятга эга. 
Бундай технология ларни, айниқса, ичимлик 
сув танқис ҳудудларда самарали қўллаш мум-

кин. Шунингдек, улардан фойдаланиш экологик 
тоза, энергиятежамкор ва иқтисодий жиҳатдан 
мақсадга мувофиқ. Шу боис, қуёш энергиясидан 
фойдаланиш асосида сув чучуклаштириш техно-
логиясини ривожлантириш ва уни амалиётга тат-
биқ этиш бўйича аниқ илмий асосланган тавсиялар 
ишлаб чиқиш айни пайтда ниҳоятда долзарб.

Тадқиқотчининг айтишича, бугунги кунда 
қуёш энергияси асосида сув чучуклаштириш-
нинг қатор турлари мавжуд бўлса-да, баъзи тех-
нологиялар эскиргани, баъзилари эса иқтисо-
дий жиҳатдан қиммат ва ишлаш самарадорлиги 
пастлиги илмий таҳлиллар орқали аниқланган. 
У ишлаб чиқаётган полигенерация тизимининг 
афзаллиги шундаки, самарадорлиги юқори, ис-
сиқлик энергияси тўлиқ қуёш ҳаво иситкичлари 
асосида олинади, иқтисодий жиҳатдан арзон ва 
узоқ йиллар давомида фойдаланиш имконини 
беради. Бундан ташқари, ушбу тизим бир вақт-
нинг ўзида коммунал хўжаликлар учун ҳам ис-
сиқ сув олиш имкониятини яратади.

Беҳзод айни пайтда Фарғона давлат техника 
университетида докторантура босқичида ўз ил-
мий изланишларини давом эттирмоқда.

асосида экстракт олиб, ундан глутенсиз снэк 
(енгил ҳазм бўлувчи маҳсулот) олиш устида бош 
қотиряпти. Бу турдаги маҳсулотда узум мазаси 
ва ҳиди мужассам бўлса-да, уни истеъмол қил-
ган беморда глюкоза индекси кескин ошмайди. 

Лойиҳа давлатимиз раҳбарининг Ўзбекистон 
ҳудудида узумчилик ва вино саноатини ривож-
лантиришга қаратилган қарор ва фармонлари 
ижросига монандлиги билан аҳамиятли. Унинг 
яна бир муҳим жиҳати шундаки, узумдан чиқа-
диган иккиламчи хомашёнинг қадрини ошириб, 
чиқиндисиз янги турдаги маҳсулот ишлаб чиқа-
ришга хизмат қилади. Айни пайтда эса узумнинг 
иккиламчи хомашёси чорва моллари учун ўғит 
ва витамин сифатида ишлатилади. Баъзи ҳоллар-
да ташлаб юборилади. Бу эса узум таркибидаги 

юқори қийматли моддалар йўқолишига олиб 
келади. Шу муносабат билан иккиламчи узум 
хомашёсидан комплекс ва оқилона фойдаланиш 
асосида юқори сифатли, паст калорияли, бойи-
тилган маҳсулотлар ишлаб чиқариш ҳажмини 
ошириш долзарб миллий иқтисодий вазифадир.

Таҳлиллар иккиламчи узум хомашёсининг 
юқори сифатли маҳсулот олиш учун истиқбол-
ли эканини кўрсатади. Хомашё экстракти анти-
оксидант хусусиятларга эга бўлган озиқ-овқат 
маҳсулотлари ишлаб чиқаришда муваффақиятли 
қўлланиши мумкин. 

Ҳозирги кунда мазкур лойиҳа устида 
ишланяпти. Снэкнинг инсон саломатлигига 
таъсири даражалари лаборатория муҳитида 
ўрганилмоқда. 

Биз фаолияти билан қизиққан ёшларнинг сафдошлари талай. Ўйлаймизки, уларнинг бари яқин ке-
лажакда мақоламиз қаҳрамонлари каби Ўзбекистоннинг энг етакчи ёшлари сифатида тилга тушади. 
Зеро, ҳар бири ўзига хос долзарб мавзулар устида ишлаяпти, изланяпти. Бизга айнан шундай — шу 
ватанга, шу халққа наф келтириш йўлида бўлган илғор йигит-қизлар керак. 

Ҳаёт пасту баландликлардан иборат. Балки шунинг учун ҳам 
ойнинг ўн беши ёруғ, ўн беши қоронғи, дейишар. Дераза ортидан 
кўчага ўйчан термилиб ўтирган Дилнозанинг кўнгли хира 
тортган оқшом. Уч яшар қизалоғи аллақачон уйқуга кетган, 
бироқ хонадаги сукунат уни ютиб юборади. Стол устида эса 
икки кундан бери ариза — ажрашиш ҳақидаги совуқ сўзлар 
битилган бир парча қоғоз турарди. Турмуш ўртоғи Санжар 
билан деярли гаплашмай қўйишган. Вақтинчалик ишсизлик, 
рўзғордаги етишмовчилик бир пайтлар гулу райҳондек яшнаган 
муносабатларни аёз урган гулдай сўлдирганди. “Тақдиримиз шу 
экан-да, начора”, дея пичирлади у ўзига ўзи умидсиз оҳангда. 
Ҳаммаси тугагандек эди.

ёки тўгаракларга жойлаштириш каби. Бу 
давлатнинг оилага ғамхўрлиги энди  умумий 
сўзлардан аниқ амалий ҳаракатларга ўтгани 
исботидир.

Мазкур тизимнинг афзаллиги шунда-
ки, у энди муаммо пайдо бўлганидан кейин 
уни бартараф этиш билан эмас, балки му-
аммолар келиб чиқишига сабаб бўлаётган 
омилларни барвақт аниқлаш ва олдини олиш 
билан шуғулланмоқда. Маҳалла ходимлари 
кабинетда ўтириб фуқароларни қабул қил-
майди, аксинча, уйма-уй юриб, ҳар бир хо-
надоннинг ижтимоий-иқтисодий аҳволини, 
ижтимоий портретини ўрганмоқда. Айнан 
шу жараёнда ажрашиш ёқасига келиб қолган 
оилалар, нотинч муҳит ҳукм сураётган хона-
донлар эътибордан четда қолмаяпти.

Илгари оиладаги келишмовчиликларга 
кўпинча “ички иш” сифатида қаралса, бу-
гун маҳалла фаоллари, нуронийлар, тажри-
бали маслаҳатчилар бундай оилалар билан 

тизимли ишламоқда. Хотин-қизлар фаоли 
аёлларнинг дардини тингласа, профилакти-
ка инспектори ҳуқуқий маслаҳатлар беради, 
ҳоким ёрдамчиси эса оиладаги молиявий 
қийинчиликларни, ишсизликни бартараф 
этишга кўмаклашади. Бу саъй-ҳаракатлар 
натижасида қанчадан қанча оилалар ярашти-
рилмоқда, ажрашишларнинг олди олин-
моқда.

Сўнгги йилларда ажрашишлар сонида 
муайян барқарорлашув кузатилаётгани ана 
шу тизимли ишлар самарасидир. Албатта, 
ҳар бир ажрим — жамият учун фожиа. Бироқ 
бугунги кунда маҳаллалардаги яраштирув 
комиссиялари фаолияти тубдан жонланди. 
Улар шунчаки насиҳатгўйликдан воз кечиб, 
низонинг асл сабабларини ўрганаётгани, 
томонларга ҳуқуқий ва психологик ёрдам 
кўрсатаётгани муҳим аҳамиятга эга. Энг кат-
та ютуқ расмий статистикада акс этмаслиги 
мумкин бўлган, лекин маҳалланинг арала-
шуви билан никоҳи сақлаб қолинган, паро-
кандаликдан қутқарилган минглаб оилалар, 
етимликдан асралган, ота-она бағрида камол 
топаётган бахтли болалардир.

Бу борада “Аёллар дафтари”, “Ёшлар 
дафтари” ва “Ижтимоий ҳимоя ягона ре-
естри” каби ноёб тизимларнинг аҳамияти 
беқиёс. Ушбу дафтарлар шунчаки рўйхат 
эмас, балки ижтимоий, ҳуқуқий, психологик 
ва моддий кўмакка муҳтож ҳар бир фуқарони 
давлат ўз ҳимоясига олишининг амалий ифо-
даси. “Ягона реестр” орқали ҳар бир оила-
нинг эҳтиёжи аниқ баҳоланади, бунда инсон 
омили минималлаштирилиб, шаффофлик ва 
адолат таъминланади. Бу тизим кимгадир на-
фақа тайинлаш учун ўнлаб идоралардан маъ-
лумотнома йиғишдек сарсонгарчиликларга 
чек қўйди. Энди давлатнинг ўзи фуқаронинг 
кўмакка муҳтожлигини электрон базалар 
орқали аниқлаб, унга ёрдам таклиф қил-
моқда. Бу “Давлат — инсон учун” тамойили-
нинг амалдаги яққол кўринишидир. Ажра-
шиш ёқасига келиб қолган аёлга, агар унинг 
муаммоси моддий етишмовчилик билан 

боғлиқ бўлса, тадбиркорлик қилиши учун 
имтиёзли кредит ажратилмоқда, касб-ҳунар-
га ўқитилмоқда. Бундан ташқари, “Аёллар 
дафтари” орқали оғир касалликка чалинган 
хотин-қизларнинг жарроҳлик амалиётлари 
учун ёрдамлар берилмоқда, ногиронлиги 
бўлган аёлларга реабилитация воситалари 
тақдим этилмоқда, боқувчисини йўқотган, 
уй-жойга муҳтож аёлларга уй-жойли бўлиш-
га кўмаклашилмоқда. Ҳатто ажрашган, ле-
кин собиқ турмуш ўртоғидан алимент унди-
ра олмаётган аёлларга ҳам махсус ёрдамлар 
кўрсатилиб, алиментни ундиришда ҳуқуқий 
кўмак берилмоқда. Бу чораларнинг барча-
си аёлни ижтимоий муаммолар қаршисида 
ёлғизлатиб қўймаслик, унга куч ва ишонч 
бағишлашга қаратилган.

Бу тизимларнинг яна бир муҳим жиҳати 
улар оилаларнинг маиший муаммоларини 
давлат кўмаги билан ҳал этиш орқали ота- 
оналарга ўз фарзандлари тарбияси ҳақида 
жиддийроқ бош қотириш имконини бера-
ётганидадир. Илгари аксар ота-оналар учун 
фарзандининг қорнини тўйдириш, уст-бо-
шини бут қилиш биринчи даражали вазифа 
бўлган бўлса, бугун уларнинг иқтисодий 
ташвишлари енгиллашгани сари фарзанд-
ларининг замонавий билим олиши, касб-ҳу-
нар эгаллаши, иқтидорини рўёбга чиқариши 
ҳақида кўпроқ ўйлай бошладилар. Ҳоким ёр-
дамчиси кўмагида ажратилаётган субсидия 
эвазига тикув машинаси олиб, ўз бизнесини 
йўлга қўйган она энди топган даромадининг 
бир қисмини боласининг инглиз тили ёки 
ментал арифметика тўгарагига сарфламоқда. 
Илгари оила бюджетига қўшимча юк бўлиши 
мумкин бўлган спорт, мусиқа мактаблари, IT 
курсларга бўлган интилиш бугун оммавий 
тус олмоқда. Нега? Чунки давлат оиланинг 
елкасидаги энг оғир юкни — эртанги кунга 
ишончсизлик, иқтисодий ночорлик юкини 
олишга кўмаклашмоқда. Бу, ўз навбатида, 
шунчаки битта оиланинг эмас, балки бутун 
миллатнинг интеллектуал салоҳиятига қў-
шилаётган улкан ҳиссадир.

Оила мустаҳкамлиги бевосита таълим ва 
соғлиқни сақлаш соҳаларидаги ислоҳотлар 
билан ҳам чамбарчас боғлиқ. Сўнгги йиллар-
да кенг кўламда янги мактаблар, боғчалар, 
оилавий поликлиникалар ва шифохоналар 
қурилиб, фойдаланишга топширилаётгани 
аслида оилаларнинг турмуш даражасини ях-
шилашга хизмат қилмоқда. Фарзанди замо-
навий мактабда ўқиётган, яшаш жойининг 
ўзида сифатли тиббий хизматдан фойдалана 
олаётган ота-онанинг кўнгли тўқ бўлади. 

Саломатликни сақлаш тизимидаги скрининг 
дастурлари, аҳолини текин дори-дармон 
билан таъминлаш кўлами кенгайиши ҳам 
оилалар бюджетини тежаб, уларни катта 
харажатлардан халос этмоқда. Соғлом оила 
жамиятнинг мустаҳкам бўғини дегани. Бу 
йўналишдаги ислоҳотлар биз танлаган йўл-
нинг инсон манфаатларига нечоғлиқ яқин 
эканини кўрсатади. Бу эса жамиятимизда 
ҳар томонлама баркамол, рақобатбардош 
янги авлод шаклланишига замин яратмоқда.

Оила институтини мустаҳкамлаш бо-
расидаги ишлар ҳамда қабул қилинаёт-
ган меъёрий-ҳуқуқий ҳужжатлар бу соҳа-
даги ҳаракатларни янги босқичга олиб 
чиқди. Эндиликда оилага, никоҳга тайёр-
гарлик масаласига жиддий эътибор қаратил-
моқда. Ёшларни оилавий ҳаётга тайёрлаш 
тажрибасининг йўлга қўйилиши, никоҳла-
нувчи шахсларнинг тиббий кўрикдан ўтиши 
баробарида, улар билан психологик суҳбат-
лар ташкиллаштирилиши келажакда юзага 
келиши мумкин бўлган кўплаб низоларнинг 
олдини олишга хизмат қилмоқда. Булар қу-
руқ панд-насиҳат ўқиш учун эмас, балки 
ёшларга оилавий психология, репродук-
тив саломатлик, оила бюджетини юритиш, 
фарзанд тарбиясининг замонавий усуллари 
каби ҳаётий билимларни берадиган тизимга 
айлантирилмоқда. Чунки мустаҳкам оила 
фақатгина севги-муҳаббатдан эмас, балки 
ўзаро ҳурмат, масъулият ва билимдан ҳам 
ташкил топади.

Таъкидлаш жоизки, жамиятда  ижтимоий 
ҳимоянинг кучайиши, инсонга эътибор 
ошиши оилавий муносабатларга ҳам таъси-
рини кўрсатмоқда. Одамларнинг давлатга, 
эртанги кунга ишончи ортмоқда. Бу ишонч 
эса оила пойдеворини мустаҳкамлайдиган 
энг муҳим омиллардан бири. Ташқи меҳнат 
миграцияси туфайли юзага келадиган ижти-
моий муаммолар ҳам давлатнинг диққат 
марказида турибди. Хориждан қайтган 
фуқароларни иш билан таъминлаш, оила-
ларига ижтимоий-психологик ёрдам кўр-
сатиш, фарзандлари таълим-тарбиясидаги 
бўшлиқларни тўлдириш борасида маҳалла-
лар томонидан аниқ чоралар кўрилмоқда. Бу 
ҳам оилаларнинг бир бутунлигини сақлашга, 
четда юрган инсоннинг ҳам ўз ватанида ке-
раклигини ҳис этишига хизмат қилмоқда. Ўз 
муаммолари билан ёлғиз эмаслигини, қийин 
вазиятда унга маҳалла, давлат ёрдам қўлини 
чўзишини ҳис қилган инсон ҳаётга теранроқ 
назар ташлайди, оиласининг қадрига етади.

Янги Ўзбекистонда “Инсон қадри учун” 
тамойили асосида кечаётган ислоҳотлар 
негизида аслида мана шу ҳақиқат ётибди. 
Чунки инсон қадри, аввало, ўз оиласида, 
маҳалласида, ватанида эъзоз топиши билан 
белгиланади. Оилалар бахтли ва фаровон 
бўлса, маҳаллалар обод ва тинч бўлади. 
Маҳаллалар обод бўлса, бутун мамлакат 
гуллаб-яшнайди. Демак, бугунги кунда мам-
лакатимизда оила масаласига давлат сиё-
сатининг энг устувор йўналиши сифатида 
қараб келинаётгани биз танлаган йўлнинг 
нақадар тўғри эканидан далолат, десак асло 
адашмаган бўламиз. Бу шунчаки баланд-
парвоз гаплар эмас, балки ҳар бир маҳал-
лада, ҳар бир оилада ўз аксини топаётган 
ҳаётий ҳақиқатдир. Танланган йўл ҳар бир 
оиланинг иқтисодий ва ижтимоий жиҳатдан 
оёққа туришига кўмаклашиш, ота-оналар 
зиммасидаги ташвишларни енгиллатиш ва 
уларга ўз фарзандлари камолотини ўйлаш 
учун имкон яратишдир. Албатта, йиллар 
давомида йиғилиб қолган муаммоларни 
бир зумда ҳал қилиб бўлмайди. Лекин энг 
муҳими, масалага аниқ ташхис қўйилди ва 
касалликни даволаш учун кучли, таъсирчан 
ва тизимли механизмлар ишга туширилди. 
Бу механизмларнинг узлуксиз ишлаши, жа-
миятнинг ҳар бир  аъзоси ислоҳотларнинг 
фаол иштирокчисига айланиши эса кела-
жакда янада юксак натижаларга эриши-
шимизнинг гаровидир. Бу йўл мустаҳкам 
оилалар орқали буюк ва фаровон келажак 
қуриш йўлидир. Пировардида эзгу саъй-ҳа-
ракатлар, шубҳасиз, ижобий самарасини бе-
ришда давом этади.

МЕЗОН

БАХтЛИ ЧЕҲРАЛАР ОРтИдАгИ эзгУЛИК

Жонибек АЛИЖОНОВ,
“янги Ўзбекистон” мухбири

Эртаси куни дарвоза тақиллади. Осто-
нада маҳалла хотин-қизлар фаоли турарди. 
“Синглим, ҳолингиздан бир хабар олай деб 
киргандим, тинчликми?” деди унинг юзида-
ги ташвишни дарров уқиб. Дилноза аввалига 
сирини очишга истиҳола қилди, аммо Муни-
ра опанинг самимий нигоҳи, меҳрли сўзлари 
унинг музлаган қалбини эрита бошлади. У 
ҳамма дардини тўкиб солиб, йиғлаб юборди.

Мунира опа уни шунчаки овутмади, дар-
дига шерик бўлди. Ўша куниёқ “маҳалла 
еттилиги”ни бу масаладан хабардор қилди. 
Икки кундан сўнг ҳоким ёрдамчиси унга му-
тахассислиги бўйича янги иш таклиф этди. 
“Инсон” ижтимоий хизматлар маркази пси-
хологи ёш оила билан алоҳида суҳбат ўтка-
зиб, уларга бир-бирини тинглашни, тушу-
нишни ўргатди.

Бир ҳафта ўтар-ўтмас, ўша совуқ ариза 
йиртиб ташланди. Кечқурун уларнинг хона-
донидан Санжарнинг ҳазил-мутойибаси, она 
ва қизалоқнинг жарангдор кулгиси эшити-
ларди.

Бу шунчаки эртак эмас. Бу бугунги куни-
мизда, ён-атрофимизда юз бераётган, инсон 
қадрини улуғлашга қаратилган ислоҳотлар-
нинг ҳаётий инъикосидир. Айнан мана шун-
дай сақлаб қолинган оилалар биз танлаган 
йўлнинг тўғрилигига энг катта далиллардан-
дир.

* * *
Ҳар бир жамиятнинг гуллаб-яшнаши, 

келажаги нечоғлиқ порлоқ бўлиши, аввало, 
ўша жамиятнинг асосий бўғини бўлмиш 
оиланинг мустаҳкамлиги ва фаровонлиги-
га боғлиқ. Оила нафақат икки инсоннинг 
иттифоқи, балки миллатнинг маънавий ва 
жисмоний соғломлигини таъминловчи, анъ-
аналар ва қадриятларни авлоддан авлодга ет-
казувчи муқаддас даргоҳ. Асрлар давомида 
халқимиз учун оила муқаддаслиги энг олий 
қадрият бўлиб келган. Ота-онага ҳурмат, 
фарзандларга меҳр, ака-укага оқибат ришта-
лари миллатимизнинг маънавий иммуни-
тетини шакллантирган. Бироқ ўзгараётган 
дунё, глобаллашув жараёнлари, янги ижти-
моий-иқтисодий муносабатлар оила инсти-
тути олдига ҳам янги вазифалар ва афсуски, 
янги таҳдидларни қўяётир. Бундай шароит-
да оилани шунчаки эъзозлаш эмас, балки 
уни ҳар томонлама, тизимли ва манзилли 
равишда қўллаб-қувватлайдиган, муаммола-
рини амалий ҳал қиладиган механизмларга 
эҳтиёж туғилди.

Ислоҳотларнинг дастлабки кунлариданоқ 
белгилаб берилган “Халқ давлат идоралари-
га эмас, давлат идоралари халқимизга хизмат 
қилиши керак” деган устувор тамойил ижти-
моий соҳада, айниқса, оилани қўллаб-қув-
ватлаш сиёсатида туб бурилиш ясади. Илга-
ри ижтимоий ёрдам кўпинча умумий, юзаки 
характерга эга бўлиб, муаммонинг оқибатла-
ри билангина курашилган бўлса, энди асо-
сий эътибор муаммонинг илдизини топиш ва 
уни бартараф этишга қаратилди. Бу янги Ўз-
бекистоннинг ижтимоий сиёсатдаги асосий 
фалсафасидир: ҳар бир инсон, ҳар бир оила 
ўз муаммоси билан ёлғиз қолмаслиги шарт. 
Айнан шу сабабдан кейинги 7-8 йил давоми-
да ислоҳотлар марказида оила институтини 
мустаҳкамлаш, хотин-қизлар ва ёшларни 
қўллаб-қувватлаш, инсон қадрини улуғлаш-
дек эзгу мақсадлар мужассам экани бежиз 
эмас. Бугун биз ушбу мақоламиз орқали шу 
тарихий ўзгаришларнинг оилалар ҳаётига 

қай даражада ижобий таъсир кўрсатаётгани, 
танланган йўлнинг нақадар тўғри ва ҳаётий 
эканини таҳлил қиламиз.

Жамият тафаккурини ислоҳ қилиш, ав-
вало, унинг энг кичик, лекин жуда муҳим 
бўғинидан — маҳалладан ва оиладан бошла-
ниши тарихий ҳақиқатдир. Сўнгги йилларда 
маҳалла институтининг жамият ҳаётидаги 
ўрни ва нуфузи тубдан оширилгани бу бора-
даги ислоҳотларнинг ўзагини ташкил этди. 
Илгари кўпинча қоғозбозлик ва расмиятчи-
ликдан нарига ўтмаган бу тизим бугун чина-
кам халқчил тузилмага, давлат ва фуқаро ўр-
тасидаги ишончли кўприкка айланди. Ҳаётга 
татбиқ этилган тизим — маҳалла раиси, ҳо-
ким ёрдамчиси, ёшлар етакчиси, хотин-қиз-
лар фаоли, профилактика инспектори, со-
лиқ ходими, ижтимоий ходим ва маҳалла 
банкиридан иборат гуруҳ маҳалланинг ҳар 
бир оила дарду ташвиши билан яшайдиган, 
муаммоларига ечим излайдиган тирик орга-
низмга айланишини таъминлади.

Бу тизимнинг кучи унинг комплекс ёнда-
шувидадир. Тасаввур қилинг, бир оилада эр 
вақтинча ишсиз, шу сабабли оилада доимий 
келишмовчилик, рўзғорда етишмовчилик 
бор. Бу ҳолат хотин-қизлар фаолининг эъти-
борига тушади. У оила билан суҳбатлашиб, 
муаммонинг илдизи фақат руҳий зўриқишда 
эмас, балки иқтисодий қийинчиликда эка-
нини аниқлайди. Шу заҳоти у ҳоким ёрдам-
чисига мурожаат қилади. Ҳоким ёрдамчиси 
оила бошлиғига бўш иш ўринларини таклиф 
қилади ёки ўзини ўзи банд қилиши учун суб-
сидия ажратиш масаласини кўриб чиқади. 
Агар оилада вояга етмаган, назоратсиз қола-
ётган фарзанд бўлса, бунга ёшлар етакчиси 
ва профилактика инспектори жалб этилади. 
Ижтимоий ходим эса оилага давлат томони-
дан қандай ижтимоий нафақалар ёки моддий 
ёрдам кўрсатиш мумкинлигини ўрганади. 
Маҳалла банкири ўз ваколатлари бўйича 
таклифлар киритиб, мос равишда ечимлар 
тақдим этади. Солиқ ходими эса тадбиркор-
ликни йўлга қўймоқчи бўлган оила аъзо-
ларига солиқ имтиёзлари ва тартибларини 
тушунтиради. Шу тариқа биргина оиланинг 
муаммоси мутахассисларнинг мувофиқлаш-
ган фаолияти орқали ҳал этилмоқда. Бу 

муам мога қарши кураш эмас, балки  инсонга, 
оилага ёрдам беришнинг том маънодаги ян-
гича ва самарали фалсафасидир.

Ушбу жараён шунчаки тасодифий учра-
шувлар орқали эмас, балки пухта режа асо-
сида кечади. Маҳалла ходимлари мунтазам 
равишда йиғилиб, ўз ҳудудидаги хонадон-
ларнинг “ижтимоий харитаси”ни таҳлил 
қилади. Улар биргаликда “қизил” тоифага 
кирувчи, яъни энг оғир аҳволдаги, “сариқ” 
тоифадаги — ёрдамга муҳтож ва “яшил” 
тои фадаги — иқтисодий барқарор оилалар-
ни белгилаб олади. Шундан сўнг асосий 
 эътибор “қизил” ва “сариқ” рўйхатдаги оила-
ларга қаратилиб, улар учун алоҳида “йўл ха-
ритаси”, яъни индивидуал ривожлантириш 
дастури ишлаб чиқилади. Бу дастурда оила-
нинг ҳар бир аъзосига оид аниқ вазифалар 
белгиланади: кимнидир касб-ҳунарга ўқи-
тиш, кимгадир иш топиш, кимнингдир сало-
матлигини тиклаш, фарзандларини боғчага 

мустаҳкам оила кучли жамиЯт асосидир


